
ᑐᓴᑦᑕᐅᑎᑕᐅᔪᖅ ᒪᓕᒐᓕᐅᑎ ᒥᓂᔅᓴᒥ 
ᑕᐃᕕᑎ ᔪᐊᓇᓯᒥᒃ 

ᒥᓂᔅᑕᐅᓂᓐᓄᑦ ᑲᒪᒋᔭᖃᓪᓗᖓ ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ, 
ᖁᕕᐊᑦᑐᖓ ᐱᔭᐅᑎᑦᑎᒋᐊᔅᓴᖅ ᓄᓇᕗᑦ 
ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓᑕ 
ᐊᕐᕌᒍᑕᒪᑦ ᐅᓂᒃᑳᓕᐊᖓᓂᒃ 2023-
2024−ᒧᑦ. ᑖᓐᓇ ᐅᓂᒃᑳᓕᐊᕆᔭᐅᓯᒪᔪᖅ 
ᑎᑎᕋᒃᓯᒪᔪᓅᖅᓯᔾᔪᑎᒋᔭᐅᖕᒪᑦ 
ᐱᓕᕆᔪᒪᓂᑦᑎᓐᓂᑦ 
ᐊᑦᑕᕐᓇᖅᑐᒦᖏᓪᓚᑦᑖᖁᓪᓗᒋᑦ ᐊᒻᒪᓗ 
ᐃᓱᒫᓗᖕᓇᖏᑦᑐᒥ ᐃᓅᖁᓪᓗᒋᑦ ᐊᒻᒪᓗ 
ᐃᓅᓇᓱᐊᕈᑎᖃᕐᓗᑎᒃ 
ᓄᓇᕗᕐᒥᐅᑕᐅᖃᑎᕗᑦ ᐊᒃᓱᐋᓗᒃ 
ᐱᓕᕆᓇᓱᐋᒡᒐᕆᐊᖃᕐᓇᖅᓯᑎᓪᓗᒍ ᐊᒻᒪᓗ 
ᐊᑲᐅᙱᓕᐅᕈᑎᖃᓗᐋᕐᓇᖅᓯᑎᓪᓗᒍ.  

ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ 
ᐊᐅᓚᑦᑎᕕᖓ (NEM) ᐃᒻᒥᒃᑰᖓᓂᖓ 
ᐱᓕᕆᐊᖃᕐᒪᑦ ᐊᒻᒪᓗ ᐃᑲᔪᖅᓱᐃᓪᓗᓂ 
ᓄᓇᓕᖃᕕᐅᔪᒥᑦ ᑐᐊᕕᕐᓇᖅᓯᔪᖃᑦᑎᓪᓗᒍ 
ᐱᓕᕆᓂᕐᓂ, ᐸᖅᓴᐃᔨᒃᑯᑦ 
ᐊᐅᓚᔾᔪᑎᖏᓐᓂᑦ ᐊᒻᒪᓗ ᒐᕙᒪᒃᑯᑦ 
ᐱᓕᕆᐊᕆᔭᖏᑕ ᑲᔪᓯᓂᖏᓐᓂᒃ 
ᓄᓇᕘᓕᒫᒥ. ᓄᓇᕗᕐᒥ 
ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᐱᓕᕆᐊᖃᕐᒪᑦ ᐱᒻᒪᕆᐊᓗᖕᒥᑦ ᐃᖅᑲᓇᐃᔭᒥᒃ ᓄᓇᓖᑦ 
ᓱᕐᕋᒃᑕᐅᔪᓐᓇᖁᓇᒋᑦ ᒪᒃᑯᓄᖓ ᖃᓄᐃᑦᑐᑐᐃᓐᓇᕐᓄᑦ ᐱᓂᕐᓗᓂᐅᔪᓕᒫᓄᑦ ᐱᓂᕐᓗᒃᑕᐅᔾᔭᐃᖅᓯᒪᓗᑎᒃ, 
ᐊᒃᓱᐋᓗᕈᓐᓃᖅᑎᑦᑎᓂᕐᒥᑦ, ᐅᐸᓗᖓᐃᔭᖅᓯᒪᓂᕐᒥᑦ, ᐱᓕᕆᒋᐊᕐᓂᕐᒥᑦ ᐊᒻᒪᓗ 
ᖃᓄᐃᑦᑑᓐᓃᖅᑎᑦᑎᓂᕐᒥᑦ ᐱᓕᕆᐋᖃᕐᓂᒃᑯᑦ.  

ᖁᔭᒋᔪᒪᕙᒃᑲ ᐱᓕᕆᔪᒪᓪᓗᑎᒃ ᐃᑲᔪᕈᒪᔪᑦ ᐊᒻᒪᓗ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑦ ᓄᓇᓕᖃᕕᑦᑎᓐᓂ 
ᑕᐃᒃᑯᐊ ᐱᕙᒌᔭᖅᓯᕙᒃᑐᑦ ᐊᒻᒪᓗ ᐱᓕᕆᒋᐊᑐᐃᓐᓇᕆᐊᖃᓕᖅᓯᒪᓪᓗᑎᒃ ᐊᒃᓱᕈᕐᓇᖅᓯᔪᖃᕐᓂᖅᐸᑦ. 
ᐱᓕᕆᔪᒪᓂᖏᑦ ᐊᒻᒪᓗ ᐱᓕᕆᓇᓱᐋᕐᓂᖏᑦ ᐱᓕᕆᐊᖃᕐᒪᑕ ᓇᓗᓇᖅᓯᓪᓗᑎᒃ ᓴᙱᓂᖓᓂᑦ ᐊᒻᒪᓗ 
ᓱᕋᒃᑕᐅᔪᓐᓇᖏᓐᓂᖓᓂᑦ ᓄᓇᓕᖃᕕᒋᔭᑦᑕ.  

ᑕᐃᕕᑎ ᔪᐊᓇᓯ 
ᒥᓂᔅᑕ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᓇᓗᓇᐃᔭᐃᓂᖅ 

ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ (NEM) ᐃᒻᒥᒃᑰᖓᓂᖓ ᐱᓕᕆᔪᒪᓪᓚᕆᖕᒪᑦ 
ᐱᓕᕆᓇᓱᐊᓪᓚᕆᒍᒪᓪᓗᓂ ᐊᔪᖏᓐᓂᖅᓴᐅᓕᖅᑎᑦᑐᒪᓪᓗᓂᐅᒃ ᐊᑦᑕᕐᓇᖅᑐᖃᖏᓐᓂᖅ ᐊᒻᒪᓗ 
ᑐᐊᕕᕐᓇᖅᓯᔪᖃᕐᓂᖅᐸᑦ ᐅᐸᓗᖓᐃᔭᖅᓯᒪᑦᑎᐊᕐᓂᖅ ᐱᒋᐊᖅᑎᑦᑎᓃᑦ ᐃᓘᓐᓇᓕᒫᖓᓂ ᐊᖏᔪᐋᓗᑉ 
ᓯᐊᒻᒪᖅᓯᒪᓂᖓᓂ ᓄᓇᕗᑦ. ᐱᓕᕆᔪᒪᑦᑎᐊᕐᓂᖏᓐᓄᑦ ᐱᓕᕆᖃᑎᒌᒃᑐᑦ, ᓄᓇᕗᕐᒥ 
ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᐱᓕᕆᓇᓱᐋᑦᑎᐊᕐᒪᑕ ᐃᖅᑲᓇᐃᔭᖅᑎᖏᑦ 
ᐋᖅᑭᐅᒪᑎᑦᑎᓚᕆᖁᓪᓗᒋᑦ ᑐᑭᓯᐊᓂᕐᒥᒃ ᓄᓇᓕᖕᒥ ᓄᓇᐅᑉ ᐃᓗᑦᑎᖏᓐᓂᑦ ᐃᓕᖅᑯᓯᕆᔭᐅᔪᓪᓗ 
ᑐᑭᖃᑎᒌᐸᓗᖕᓂᖏᓐᓂᑦ ᓈᒪᓕᖅᑎᑦᑎᖕᒪᑦ ᐊᑑᑎᖃᑦᑎᐊᖅᑐᒥᒃ ᑐᐊᕕᕐᓇᖅᓯᔪᖃᒃᑎᓪᓗᒍ 
ᐊᐅᓚᑦᑎᓂᕐᒥᑦ.  

ᐃᓚᖓ ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᐱᓕᕆᖁᔭᐅᔾᔪᑎᖓ 
ᖃᐅᔾᔩᑦᑐᕆᔭᐅᓂᖏᓐᓄᑦ ᕿᓂᖅᑎᑦ ᐸᖅᓴᐃᔨᓪᓗ (SAR) ᐊᐅᓚᔾᔪᑎᖏᑦ ᐊᒻᒪᓗ ᐱᕙᓪᓕᐋᑎᑕᐅᓂᖏᑦ 
ᑕᒪᒃᑭᓕᒫᕐᓗᒋᑦ ᑐᐊᕕᓇᑐᓕᕆᓂᕐᒥ ᐅᐸᓗᖓᐃᔭᖅᓯᒪᓂᓕᒫᑦ ᐸᕐᓇᒍᑎᖏᑕ ᓈᒻᒪᒃᑎᑕᐅᓯᒪᓂᖏᑦ 
ᐱᔭᐅᔭᕆᐋᓕᖕᓄᑦ ᓄᓇᕗᑉ ᐊᔾᔨᐅᒌᖏᑦᑑᑎᓄᑦ ᓄᓇᓕᖏᓐᓄᑦ. ᐱᓕᕆᖃᑎᒌᖕᓂᖏᑎᒍᑦ 
ᐱᓕᕆᓇᓱᐋᕐᓂᖏᑕ, ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᐃᑲᔪᓲᖑᖕᒪᑦ ᓄᓇᓕᖕᓂᑦ 
ᐱᕙᓪᓕᐊᑎᑦᑎᓪᓗᑎᒃ ᑕᐃᒃᑯᓂᖓ ᓇᖕᒥᓂᕆᔭᖏᓐᓂᒃ ᑐᐊᕕᕐᓇᖅᓯᔪᖃᒃᑎᓪᓗᒍ ᐸᕐᓇᒍᑎᒥᒃ 
ᐊᔪᖏᓐᓂᖅᓴᐅᓕᖅᑎᑕᐅᓇᓱᐋᖅᓯᓐᓇᕐᓗᑎᒃ ᓄᓇᒥ ᕿᓂᖅᑎᑦ ᐸᖅᓴᐃᔨᓪᓗ (GSAR) 
ᐱᓕᕆᔪᓐᓇᕐᓂᖏᑦ ᐊᔪᕈᓐᓃᖅᓴᑎᑕᐅᓯᒪᓂᕐᒥᒍᑦ, ᐃᓕᓐᓂᐊᖅᑎᑕᐅᓯᒪᓂᕐᒥᒍᑦ ᐊᒻᒪᓗ 
ᐱᓯᒪᑎᑕᐅᓂᖏᓐᓄᑦ ᐊᑐᖅᑕᐅᔭᕆᐊᖃᓪᓚᕆᒃᑐᓂᒃ ᐱᓕᕆᔾᔪᑎᓂᒃ ᐊᒻᒪᓗ ᑐᓴᐅᒪᖃᑎᒌᒍᑎᓂᒃ. 
ᐱᓕᕆᐊᕆᔭᐅᑎᑦᑎᓗᓂ ᐃᖅᑲᓇᐃᔭᖃᑎᖃᕐᓂᕐᒥᑦ ᒐᕙᒪᒃᑯᑦ ᐃᒻᒥᒃᑰᖓᓂᖏᓐᓂᒃ ᐊᒻᒪᓗ 
ᐱᓕᕆᕕᖏᓐᓂᑦ, ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᐃᖅᑲᓇᐃᔭᓱᖑᖕᒪᑦ 
ᐱᕙᓪᓕᐊᑎᑦᑎᓪᓚᕆᖁᓪᓗᒍ ᑐᐊᕕᕐᓇᖅᓯᔪᖃᒃᑎᓪᓗᒍ ᐸᕐᓇᒍᑎᒥᒃ ᐊᒻᒪᓗ ᓇᖕᒥᓂᖁᑎᓄᑦ ᑲᔪᓯᓗᑎᒃ 
ᐱᓕᕆᒋᐊᕈᑎᖏᓐᓂᑦ ᑕᐃᒃᑯᓂᖓ ᑕᒪᕐᒥᒃ ᒪᑭᑕᑦᑎᐊᕈᓐᓇᖅᑐᓂᒃ ᐊᒻᒪᓗ ᐃᓕᖅᑯᓯᒃᑯᑦ ᐊᑑᑎᓕᖕᓂᑦ, 
ᐃᒪᓐᓇᐅᓚᕆᒃᑎᑦᑎᓇᓱᐊᕐᓗᑎᒃ ᑭᒡᓕᓕᔮᖏᑦᑐᓂᒃ ᐊᐅᓚᑕᐅᓗᑎᒃ ᐱᓕᕆᒋᐊᕐᓂᕐᒧᑦ 
ᐱᓕᕆᓇᓱᐊᕐᓂᕆᔭᐅᔪᑦ ᐊᒃᓱᕈᕐᓇᓗᐋᓕᖅᑐᖃᒃᑎᓪᓗᒍ. 

ᐃᓱᐋᓄᑦ, ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᐊᓯᕈᒃᓯᒪᖏᒻᒪᑦ ᐱᓕᕆᔪᒪᓂᕐᒥᓂᑦ 
ᐱᐅᓂᖅᓴᐅᓕᖅᑎᑦᑎᓇᓱᐋᕐᓗᓂ ᐱᓕᕆᔾᔪᑎᓂᒃ ᐊᒻᒪᓗ ᐱᔨᑦᓯᕈᑎᓂᒃ ᓄᓇᓕᖕᒥ ᐱᖃᒃᑎᐅᖃᑕᐅᔪᓄᑦ 
ᐱᔭᐅᑎᑦᑎᓂᕐᒥᓂᑦ ᐊᑑᑎᓕᖕᓂᑦ ᐅᑭᐅᖅᑕᖅᑐᕐᒨᖓᔪᓂᒃ ᐊᔪᕈᓐᓃᖅᓴᑎᑦᑎᓂᕐᓂᒃ ᑕᐃᒃᑯᓂᖓ 
ᓈᒻᒪᒃᑎᖅᓯᒪᔪᓂᒃ ᐊᑐᖅᑕᐅᔭᕆᐊᓕᖕᓄᑦ ᓄᓇᓕᖃᕕᐅᔪᒧᑦ ᐊᒻᒪᓗ ᒐᕙᒪᑐᖃᒃᑯᓐᓄᑦ 
ᒪᓕᒐᓕᐊᕆᔭᐅᓯᒪᔪᓄᑦ ᑐᕌᖓᔪᓂᒃ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᓂᕐᒧᑦ. ᑕᒪᒃᑯᑎᒎᓇ 
ᐱᓕᕆᐊᕆᔭᐅᖏᓐᓇᖅᑐᑎᒍ ᐱᓕᕆᖃᑎᖃᕐᓂᒃᑯᑦ ᐊᒻᒪᓗ ᐊᐱᖅᓱᕐᓂᒃᑯᑦ, ᓄᓇᕗᕐᒥ 
ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᑲᔪᓯᖕᒪᑦ ᐱᐅᓂᖅᓴᐅᓕᖅᑎᓇᓱᐋᖅᖢᓂ 
ᐃᖅᑲᓇᐃᔭᕐᕕ `ᖁᑎᖓᑕ ᐋᖅᑭᒃᓱᖅᓯᒪᓂᖓᓂᑦ ᐱᐅᓂᖅᓴᒃᑯᑦ ᐊᑐᕈᓐᓇᖁᓪᓗᒍ ᐊᐅᓚᔾᔪᑎᖏᑕ 
ᐱᔭᐅᔭᕆᐊᖃᒃᑐᓂᒃ ᓄᓇᓕᖕᓄᑦ ᓄᓇᕘᓕᒫᒥ. ᐃᓚᖏᑦ ᐱᓕᕆᒋᐋᕈᑎᒋᐅᖏᓐᓇᓱᑦ ᐊᒻᒪᓗ 
ᓯᕗᓪᓕᐅᑎᔭᐅᒋᐊᓕᑦ ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓᓄᑦ ᐃᓚᖃᑉᐳᑦ: 

• ᐱᓕᕆᐊᕆᔭᐅᖃᑦᑕᐃᓐᓇᖅᑐᑦ ᐃᖅᑲᓇᐃᔭᖃᑎᒋᔭᐅᓗᑎᒃ GN (ᓄᓇᕗᑦ ᒐᕙᒪᒃᑯᑦ) ᐃᒻᒥᒃᑰᖓᓂᖏᑦ 
ᐊᒻᒪᓗ ᐱᓕᕆᕕᖏᑦ ᐋᖅᑭᒃᓱᐃᖁᓪᓗᒋᑦ ᑐᐊᕕᕐᓇᖅᓯᔪᖃᒃᑎᓪᓗᒍ ᐸᕐᓇᒍᑎᓂᒃ/ᓇᖕᒥᓂᖁᑎᓂᒃ 
ᑲᔪᓯᓗᑎᒃ ᐸᕐᓇᒍᑎᖏᓐᓂᒃ ᐊᒻᒪᓗ ᐋᖅᑭᒃᓱᖅᑕᐅᓗᑎᒃ ᑐᐊᕕᕐᓇᖅᓯᔪᖃᒃᑎᓪᓗᒍ 
ᐅᐸᓗᖓᐃᔭᖅᓯᒪᔾᔪᑎᖏᑦ;  

• ᐊᔪᖏᓐᓂᓴᐅᓕᑦᑎᑕᐅᓗᑎᒃ ᓄᓇᓕᒻᒨᖓᔪᑦ ᕿᓂᓐᓃᑦ ᐱᐅᓂᓴᐅᓕᑦᑎᑦᑎᓂᒃᑯᑦ ᕿᓂᑦᑎᑦ 
ᐸᔅᓴᐃᔨᓪᓗ (SAR) ᐱᓕᕆᔾᔪᑎᖓᓂᒃ ᐊᔪᕈᓐᓃᔅᓴᑎᑦᑎᓂᒃᑯᑦ ᐊᒻᒪᓗ ᐃᑲᔪᓪᓗᑎᒃ ᐱᓕᕆᑎᑎᒍ 
ᐊᒻᒪᓗ ᑐᓴᐅᒪᖃᑎᒋᒍᑎᑎᒍ;  

• ᐱᐅᓂᖅᓴᐅᓕᖅᑎᑕᐅᓗᑎᒃ ᐱᓕᕆᔾᔪᑏᑦ ᐱᔨᑦᓯᕈᑏᓪᓗ ᓄᓇᓕᖕᒥ ᐱᖃᒃᑎᐅᖃᑕᐅᔪᓄᑦ 
ᐋᖅᑭᒃᓱᐃᓗᑎᒃ ᐊᒻᒪᓗ ᐊᑐᓕᖅᑎᑦᑎᓗᑎᒃ ᐅᑭᐅᖅᑕᖅᑐᕐᒨᖓᔪᓂᒃ ᐊᔪᕈᓐᓃᖅᓴᑎᑦᑎᔾᔪᑎᓂᒃ 
ᓈᒻᒪᒡᓗᑎᒃ ᐅᕝᕙᓘᓐᓃᑦ ᐅᖓᑖᓄᖓᓗᑎᒃ ᑲᓇᑕᐅᑉ ᕿᓂᕐᓂᕐᒧᑦ ᐸᖅᓴᐃᓂᕐᒧᓪᓗ 

ᐱᓕᕆᔾᔪᑎᒋᔭᖏᓐᓄᑦ, ᐊᒻᒪᓗ ᐋᖅᑭᒃᓱᐃᓗᑎᒃ ᐱᓕᕆᐊᕆᔭᐅᖏᓐᓇᕐᓂᐋᖅᑐᓂᒃ 
ᐊᔪᕈᓐᓃᖅᓴᑎᑦᑎᓂᕐᓂᑦ ᓈᒻᒪᖁᓪᓗᒋᑦ ᐊᔾᔨᐅᖏᓐᓂᖏᓐᓄᑦ ᐱᔭᐅᔭᕆᐊᓕᑦ ᐊᑐᓂ ᓄᓇᓕᖕᓄᑦ; 
ᐊᒻᒪᓗ  

• ᐃᒪᓐᓇᐅᓚᕆᖁᓪᓗᒋᑦ ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᐃᖅᑲᓇᐃᔭᕐᕕᖓᑕ 
ᐋᖅᑭᒃᓱᖅᓯᒪᓂᖓᓄᑦ ᓈᒻᒪᒃᑎᖅᓯᒪᔪᓂᒃ ᐊᐅᓚᔾᔪᑎᖏᓐᓄᑦ ᐱᔭᐅᔭᕆᐊᓕᖕᓂᑦ. 

ᑖᓐᓇ ᐅᓂᒃᑳᓕᐊᕆᓯᒪᔪᖅ ᐱᔭᐅᑎᑦᑎᖕᒪᑦ ᓇᐃᓈᕈᑎᖏᓐᓂᒃ ᐊᑑᑎᖃᕐᓂᖅᐹᑦ ᐊᐅᓚᔾᔪᑎᖏᑕ ᐱᓕᕆᐊᕆᔭᐅᓂᖏᓐᓂᑦ ᓄᓇᕗᕐᒥ 
ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᐊᑐᕐᓂᓕᒫᖓᓂ 2023-2024 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ.  

ᓄᓇᒥ ᕿᓂᑦᑎᑦ ᐸᔅᓴᐃᔨᓪᓗ (GSAR) ᐊᔪᕈᓐᓃᔅᓴᑎᑕᐅᓂᖏᑦ  

ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ, ᐃᖅᑲᓇᐃᔭᖃᑎᖃᒃᖢᓂ ᓄᓇᕗᑦ ᓄᓇᓕᓕᕆᔨᒃᑯᑦ ᐊᔪᕈᓐᓃᖅᓴᑎᑦᑎᓂᕐᒧᑦ 
ᐃᖅᑲᓇᐃᔭᕐᕕᖁᑎᖓᓂ, ᐱᔭᐅᑎᑦᑎᔪᓐᓇᖅᓯᓚᐅᕐᒪᑕ ᑕᓪᓕᒪᓂᒃ ᓄᓇᒥ ᕿᓂᖅᑎᓂᒃ ᐸᖅᓴᐃᔨᓂᓪᓗ (GSAR) ᐊᔪᕈᓐᓃᖅᓴᑎᑦᑎᓂᕐᒥᑦ 
ᐃᓕᓐᓂᐊᖅᑕᐅᑎᑦᑎᓗᑎᒃ 2023-2024−ᒥ ᐊᑭᖃᒃᖢᓂ ᑮᓇᐅᔭᖅ $224,000−ᓂᒃ. ᑕᒪᒃᑯᐊ ᐊᔪᕈᓐᓃᖅᓴᑎᑦᑎᓂᑦ ᑲᔪᓯᑦᑎᐊᓚᐅᕐᒪᑕ, 
ᐳᐊᑦᑎ−ᐸᐃᓂᒃ ᐊᔪᕈᓐᓃᖅᓴᔪᖃᒃᖢᓂ ᐃᓘᓐᓇᖏᓐᓂ ᑕᓪᓕᒪᓂ ᐊᔪᕈᓐᓃᖅᓴᑎᑦᑎᓂᕐᒥᑦ ᐃᓕᓐᓂᐊᖅᑎᑦᑎᔾᔪᑎᒋᔭᐅᔪᓕᒫᓂ 
ᐃᓕᓐᓂᐊᖅᑎᑦᑎᔾᔪᑎᒋᔭᐅᔪᓂᑦ.  

ᓄᓇᒥ ᕿᓂᕐᓂᕐᒥᑦ ᐸᖅᓴᐃᓂᕐᒥᓪᓗ ᐊᔪᕈᓐᓃᖅᓴᐅᑎᑦᑎᓂᖅ ᐊᑑᑎᖃᕐᓂᖅᐹᖑᖕᒪᑦ ᐱᓕᕆᓂᕆᔭᖏᓐᓂ ᓄᓇᕗᕐᒥ 
ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᓄᓇᓖᑦ ᐱᑎᑕᐅᓪᓚᕆᖁᓪᓗᒋᑦ ᐱᔭᕆᐊᖃᒃᑕᖏᓐᓂᒃ ᐊᔪᕈᓐᓃᖅᓴᑎᑦᑎᔾᔪᑎᓂᒃ ᐊᒻᒪᓗ 
ᐱᓕᕆᒋᐊᕈᑎᒃᓴᓂᒃ ᐱᓕᕆᒋᐊᖅᑎᓪᓗᒋᑦ ᑐᐊᕕᕐᓇᖅᓯᔪᒥᒃ ᐱᓕᕆᔭᕆᐋᖃᓕᕐᓂᖏᓐᓂᑦ. ᐊᔪᕈᓐᓃᖅᓴᑎᑦᑎᔾᔪᑎᒋᔭᐅᔪᖅ ᓄᓇᕗᕐᒧᑦ 
ᑐᕋᖓᓪᓗᐊᑕᕐᒪᑦ SAR (ᕿᓂᖅᑎᓂᑦ ᐸᖅᓴᐃᔨᓂᓪᓗ) ᐊᔪᕈᓐᓃᖅᓴᑎᑦᑎᓂᖅ ᐱᓕᕆᖃᓪᓗᐋᑕᖅᖢᓂ ᐊᑲᐅᙱᓕᐅᕈᑎᓂᒃ ᐊᑐᖅᑕᐅᓲᓂᒃ 
ᓄᓇᕗᕐᒥ ᓄᓇᓕᖕᓄᑦ. ᑖᓐᓇ ᐃᓕᓐᓂᐊᖅᑎᑦᑎᔾᔪᑎ ᐋᖅᑭᒃᓱᖅᑕᐅᓚᐅᕐᒪᑦ ᐃᖅᑲᓇᐃᔭᖃᑎᒋᔭᐅᓪᓗᑎᒃ ᓄᓇᓕᓕᕆᔨᒃᑯᓐᓂ 
ᐊᔪᕈᓐᓃᖅᓴᑎᑦᑎᓂᕐᒧᑦ ᐃᖅᑲᓇᐃᔭᕐᕕᒃ ᐊᒻᒪᓗ ᐅᑭᐅᖅᑕᖅᑐᕐᒥ ᐱᓕᕆᒋᐊᕐᓂᖅ. ᐊᑑᑎᖃᕐᓂᖅᐹᖅ ᐊᔪᕈᓐᓃᖅᓴᑎᑦᑎᓂᖅ ᐱᓕᕆᔾᔪᑎᒥ 
ᐱᖃᓯᐅᑎᔭᐅᓯᒪᕗᖅ: 

• ᐊᔪᕈᓐᓃᖅᓴᑎᑦᑎᓂᕐᒥ ᑕᒻᒪᕇᒃᑯᑎᑦ ᕿᓂᕐᓗᓂ ᐱᓕᕆᔾᔪᑎᑦ. ᑕᒪᒃᑯᐊ ᐱᓕᕆᔾᔪᑎᑦ ᑐᓂᐅᖃᑦᑕᐅᖕᒪᑕ ᕿᓂᖅᑎᓄᑦ 
ᐸᖅᓴᐃᔨᓄᓪᓗ ᑲᑎᑕᐅᓯᒪᔪᓄᑦ ᐃᑲᔪᕆᑎᒋᔭᐅᖁᓪᓗᒋᑦ ᑕᕝᕙᑦᖤᐅᑎᒋ ᐅᖃᓪᓚᖃᑎᒌᒍᓐᓇᕐᓗᑎᒃ ᑐᓴᐅᒪᖃᑦᑕᐅᑎᔾᔪᑎᓂ 
ᑎᑎᕋᖃᑦᑕᐅᑎᓂᒃᑯᑦ ᕿᓂᖅᑎᓪᓗᒋᑦ ᐊᐅᓚᑦᑎᔨᖓᑎᒍᑦ ᐊᒻᒪᓗ ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ 

• ᐊᑑᑎᖃᑦᑎᐊᓕᑦᑎᑕᐅᓂᖏᑦ “ᐊᐅᓚᓪᓗᓂ ᓇᔅᓴᑲᑕᒐᐃᑦ” ᑕᐃᒃᑯᐊᓗ ᐊᒻᒪᓗ ᑲᔪᓯᓪᓗᑎᒃ ᑐᓂᐅᖃᑦᑕᐅᖃᑦᑕᓂᖏᑦ 
ᓄᓇᓕᓐᓄᑦ ᐱᓪᓚᕆᖁᓪᓗᒋᑦ ᕿᓂᑦᑎᑦ ᐸᔅᓴᐃᔨᓪᓗ (SAR) ᐃᑲᔪᕈᒪᓯᒪᔪᑦ ᐊᑦᑕᓇᕇᒃᑯᑎᓂᒃ ᐱᓕᕆᒍᑎᖃᖁᓪᓗᒋᑦ 
ᐱᔭᐅᒍᓐᓇᑦᑐᓂᒃ ᑖᒃᑯᓄᖓ ᕿᓂᕆᐊᓕᑦᑎᓪᓗᒋᑦ 

• ᕿᓂᑐᖃᒃᑎᓪᓗᒍ ᐱᓕᕆᔾᔪᓰᑦ ᐊᑐᖅᑕᐅᓲᑦ ᐅᑭᐅᖅᑕᖅᑐᕐᒥ ᐊᐅᓚᑦᑎᔾᔪᑎᒋᔭᐅᔪᓄᑦ 

• ᐊᓯᐅᓯᒪᔪᓄᑦ ᐃᓐᓄᒧᑦ ᐃᓕᖅᑯᓯᕆᔭᐅᓱᖅ 

ᑕᒪᒃᑯᐊ ᐊᔪᕈᓐᓃᖅᓴᑎᑦᑎᓂᕐᒧᑦ ᐃᓕᓐᓂᐊᕐᓂᕆᔭᐅᔪᑦ ᓴᙱᓂᖅᓴᐅᓕᖅᑎᑦᑎᖕᒪᑕ ᐱᓕᕆᑦᑎᐊᕈᓐᓇᕐᓂᖏᓐᓂᑦ ᐊᒻᒪᓗ 
ᐊᑦᑕᕐᓇᖏᑦᑐᒦᓐᓂᖏᓐᓂᒃ SAR (ᕿᓂᖅᑎᑦ ᐸᖅᓴᐃᔨᓪᓗ) ᕿᓂᖅᑎᓪᓗᒋᑦ ᐊᒻᒪᓗ ᐃᑲᔪᕈᒪᓂᕐᒥᓄᑦ ᐱᓕᕆᑦᑎᐊᕈᓐᓇᕐᓂᖏᓐᓂᑦ ᐊᒻᒪᓗ 
ᖃᔪᓯᓗᑎᒃ ᐃᓚᒋᓕᐅᔾᔨᓗᑎᒃ ᓄᑖᓂᒃ ᐱᓕᕆᑦᑎᐊᕈᓐᓇᕈᑎᓂᒃ ᐱᐅᓂᖅᓴᐅᓕᖁᓪᓗᒍ ᑐᓴᐅᒪᖃᑎᒌᖕᓂᕐᒧᑦ ᓱᒃᑲᓕᔫᓂᕆᔭᐅᔪᖅ. 

ᑎᑎᖅᓯᒪᔪᖅ 1: 2023-2024 ᐅᓄᕐᓂᖏᑦ ᐱᓕᕆᖃᑎᒋᔭᐅᔪᑦ ᐊᑐᓂ ᓄᓇᓕᖕᓂ 
ᐱᓕᕆᐊᕆᔭᐅᓚᐅᕐᒪᑕ ᓄᓇᒥ ᕿᓂᖅᑎᑦ ᐸᖅᓴᐃᔨᓪᓗ ᐊᔪᕈᓐᓃᖅᓴᑎᑕᐅᓂᖏᑦ 
ᐊᑐᓚᐅᕐᒪᑕ. 

 

 

ᓄᓇᓕᒃ ᐃᓚᐅᔪᑦ 
ᐃᖃᓗᒃᑑᑦᑎᐊᖅ 3 
ᖁᕐᓗᖅᑑᖅ 8 
ᑭᙵᐃᑦ 18 
ᐸᓐᓂᖅᑑᖅ 4 
ᑲᖏᖅᑐᒑᐱᒃ 12 

ᕿᓂᑦᑎᑦ ᐸᔅᓴᐃᔨᓪᓗ ᐱᓕᕆᒋᐊᓂᖏᑦ 

ᕿᓂᑦᑎᑦ ᐸᔅᓴᐃᔨᓪᓗ ᐊᐅᓚᓂᖏᑦ ᓄᓇᕗᒻᒥ ᑭᒡᒐᑦᑐᐃᒻᒪᑕ ᐱᑕᖃᕆᐊᖃᓪᒪᕆᑦᑐᒥᒃ ᐃᓅᓯᕆᔭᐅᔪᓂᒃ 
ᓄᓇᓕᒥᐅᑕᓄᑦ ᓇᐅᒃᑰᕕᔅᓴᔅᓯᐅᑦᑎᓪᓗᒋᑦ ᒪᓂᕋᐅᖏᑦᑐᐊᓗᒃᑯᑦ ᐊᖅᑯᑎᖃᕆᐊᖃᓪᓗᑎᒃ ᐊᒻᒪᓗ 
ᐊᔅᓱᐋᓗᕈᓐᓇᑦᑐᓂ ᓯᓚᖓᑕ ᖃᓄᐃᓕᖓᓂᖓ ᑲᓇᑕᐅᑉ ᐅᑭᐅᑦᑕᑦᑐᖓᓂ ᓄᓇᓕᖃᕕᐅᔪᒥ. ᓄᓇᒥ 
ᐊᒻᒪᓗ ᓄᓇᐃᓐᓇᕐᒥ ᐃᒪᕐᒥ ᕿᓂᕐᓃᑦ ᐸᖅᓴᐃᓂᓪᓗ ᑲᒪᒋᔭᐅᖕᒪᑕ ᓄᓇᓕᖃᕕᐅᔪᒥ ᒐᕙᒪᑯᓐᓄᑦ. 
ᐊᓯᖏᓐᓂ ᐱᒍᓐᓇᓂᖃᕕᒋᔭᐅᔪᓂᒃ ᐱᓕᕆᐊᕆᔭᐅᒋᐊᖃᒻᒪᑦ ᓄᓇᓕᒻᒥ ᐸᓖᓯᒃᑯᑦ ᐱᔨᔅᓯᖁᑎᖏᑕ 
ᐊᖏᖃᑎᒌᒍᑎᖓᒍᑦ. ᓄᓇᕗᑦ ᓴᕿᑎᑦᑎᒻᒪᑦ ᐊᔾᔨᐅᖏᑦᑐᒥᒃ ᐱᓕᕆᓇᓱᒋᐊᖃᓐᓂᒻᒥᒃ ᐊᒻᒪᓗ 
ᐱᓕᕆᐊᕆᔭᐅᒋᐊᖃᑦᑐᑎᒃ ᐊᐅᓚᑕᐅᑦᑎᐋᑦᑐᐋᓗᓗᑎᒃ ᐊᒻᒪᓗ ᐊᑐᑦᑕᐅᓕᓪᓗᑎᒃ ᐱᓕᕆᒍᓯᑦ 
ᕿᓂᓐᓂᒻᒧᑦ ᐸᔅᓴᐅᓂᒻᒧᓪᓗ ᐱᓕᕆᒍᑎᒋᔭᐅᒐᓱᐊᑦᑐᑦ. ᑕᒪᓐᓇ ᐱᖃᓯᐅᔾᔨᔪᓐᓇᕐᒪᑦ ᐱᓕᕆᓗᑎᒃ 
ᐱᓕᕆᖃᑎᖃᕐᓂᕐᒥᑦ ᐊᓯᖏᓐᓂᑦ ᓄᓇᕗᑦ ᒐᕙᒪᒃᑯᓐᓂᑦ ᐃᒻᒥᒃᑰᖓᓂᖏᓐᓂᑦ ᐊᒻᒪᓗ ᐱᓕᕆᕕᖕᓂᑦ, 
ᓄᓇᓕᖃᕕᐅᔪᒥ ᐱᓕᕆᖃᑎᒋᔭᐅᔪᓂᒃ, ᒐᕙᒪᑐᖃᑯᓐᓂᑦ ᐱᓕᕆᖃᑎᒋᔭᐅᔪᓂᒃ, ᓴᓇᕕᖁᑎᓂᒃ, ᐊᒻᒪᓗ 
ᐃᒻᒥᓂᖅᓱᖅᑐᓂᒃ ᓇᖕᒥᓂᖁᑎᒋᔭᐅᔪᓂᒃ. ᐃᑲᔪᑦᑕᐅᖁᓪᓗᒋᑦ ᐃᒻᒥᓂᔅᓴᑦᑐᑦ ᑕᒫᓂᕆᓕᑦᑐᑦ 
ᐊᔅᓱᐋᓗᕈᓐᓇᑦᑐᒥ ᐅᑭᐅᖑᑎᓪᓗᒍ ᐱᓕᕆᒐᓱᒋᐊᖃᓕᓪᓗᑎᒃ ᑐᐊᕕᓐᓇᔅᓯᔪᖃᑦᑎᓪᓗᒍ ᐅᖓᓯᑦᑐᓂᑦᑐᓂ, 
ᕿᓂᑦᑎᑦ ᐸᔅᓴᐃᔨᓪᓗ ᐱᓕᕆᖃᑎᒌᑦᑐᑦ ᓄᓇᕗᒻᒥ ᑕᑯᓴᐅᑎᑦᑎᒻᒪᑕ ᐱᓕᕆᒍᒪᑦᑎᐊᓂᖏᓐᓂᒃ ᐊᒻᒪᓗ 
ᓴᐱᖃᖏᓐᓂᒻᒥᓐᓂᒃ ᐱᓕᕆᑎᓪᓗᒍᑦ ᐃᓅᓕᔅᓯᒐᓱᐊᓪᓗᑎᒃ ᐃᓅᖃᑎᒥᓐᓂᒃ. ᓄᓇᕗᑦ 
ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ (NEM) ᐊᐅᓚᑦᑎᓲᖑᒻᒪᑦ ᓄᓇᓕᒻᒥ ᕿᓂᑦᑎᓂᒃ ᐸᔅᓴᐃᔨᓂᓪᓗ 
ᐃᑲᔪᕈᒪᔪᓂᒃ ᑲᑎᑕᐅᓯᒪᔪᓂᒃ ᓄᓇᓕᓕᕆᔨᒃᑯᓐᓂ ᐃᒪᓐᓇᐅᓚᕆᖁᓪᓗᒋᑦ ᐊᔪᕆᔅᓯᐅᑎᔭᐅᓂᖏᑦ, 
ᐊᔪᕈᓐᓃᔅᓴᑎᑕᐅᓂᖏᑦ ᐊᒻᒪᓗ ᐃᑲᔪᖅᑕᐅᒍᑎᖏᑦ ᐱᒐᔅᓴᐅᑎᑕᐅᓗᑎᒃ. ᐊᐅᓪᓚᔅᓯᒪᔪᓂᒃ 
ᐋᓐᓂᐊᔪᐃᓱᕈᑏᑦ ᑲᒪᒋᔭᐅᒻᒪᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ. ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ 
ᐊᐅᓚᑦᑎᕕᖓ (NEM) ᐃᖅᑲᓇᐃᔮᖃᒻᒪᑦ ᐃᑲᔪᓪᓗᓂ ᓇᓂᓯᓗᑎᒃ ᖃᖓᑕᓱᒃᑯᑦ ᐊᒻᒪᓗ ᓄᓇᒥ 
ᐃᑲᔪᑦᑕᐅᖑᑎᓂᒃ ᑕᐃᒫᖑᒋᐊᖃᑐᐊᖃᑕ. ᑕᒪᓐᓇ ᐊᑭᓕᑦᑕᐅᓲᖑᒻᒪᑦ ᐅᑯᑎᒎᓇ ᑎᑎᕋᑐᐃᓐᓇᔅᓯᒪᔪᖅ 
ᑐᑭᓯᐊᖃᑦᑕᐅᑎᓂᖏᓐᓂᒃ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ (CGS) ᐊᒻᒪᓗ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. 

ᐊᔾᔨᙳᐊᖅ 2: ᕿᓂᑦᑎᑦ ᐸᔅᓴᐃᔨᓪᓗ ᐊᕕᑦᑐᔅᓯᒪᓂᖏᓐᓂ (SRR) ᑲᓇᑕᐅᑉ 

 

 

  

ᑲᓇᑕᐅᑉ ᕿᓂᑦᑎᑦ ᐸᔅᓴᐃᔨᓪᓗ ᐱᓕᕆᒋᐊᓂᒻᒥᒃ ᐱᒍᓐᓇᓐᓂᓖᑦ 
ᖃᓄᐃᑦᑑᓂᖏᑦ ᕿᓂᑦᑏᑦ ᐸᔅᓴᐃᔨᓪᓗ 
(SAR) ᐱᓂᓪᓗᑐᖃᓐᓂᖏᑦ ᓯᕗᓕᔅᓯᔪᑦ ᐱᒍᓐᓇᓂᓖᑦ 

ᖃᖓᑕᓱᑦ ᐱᓂᓪᓗᓂᖏᑦ 
ᓇᒥᑐᐃᓐᓇᖅ ᑲᓇᑕᒥ ᑲᓇᑕᒥ ᐅᓇᑕᑦᑎᔅᓴᒃᑯᑦ 

ᐅᒥᐋᔾᔪᐊᒃᑰᕕᒻᒥ ᐱᓂᓪᓗᓃᑦ 
ᐃᒪᕕᓐᓃ, ᓯᒡᔭᐃᑦ ᐃᒪᖏᓐᓂ, 
ᑕᓯᕐᔪᐋᕐᒥ/ᓴᐃᑦ ᓗᕌᓐᔅ ᑰᖓᓂ 

ᑲᓇᑕᒥ ᓯᑯᓯᐅᖅᑎᒃᑯᑦ 

ᓄᓇᒥ ᐊᒻᒪᓗ ᓄᓇᐃᓐᓇᒻᒥ ᐃᒪᕐᓂ 
(ᓄᓇᒥ ᕿᓂᑦᑎᑦ ᐸᔅᓴᐃᔨᓪᓗ 
[GSAR]) 
ᓄᓇᒥ (ᑐᑭᓕᐅᑎᓗᒍ, ᐱᓱᒋᐊᔅᓯᒪᔪᑦ, 
ᐊᖑᓇᓱᐊᑦᑏᑦ, ᐃᓄᓐᓂᒃ 
ᐊᓯᐅᓯᒪᔪᖃᒃᑎᓪᓗᒍ); 

ᓄᓇᐃᓐᓇᒻᒥ ᐃᒪᒃᑰᕕᐅᓲᓂ 
(ᑐᑭᓕᐅᑎᓗᒍ, ᐅᒥᐋᑐᕋᐅᔭᑐᑦ, 
ᐃᖅᑲᑦᑕᕆᐋᔅᓯᒪᔪᑦ, ᐊᖑᐊᕆᐊᔅᓯᒪᔪᑦ) 

ᐊᕕᑦᑐᔅᓯᒪᓂᒻᒥ/ᓄᓇᓕᖃᕕᒻᒥ 
ᒐᕙᒪᒃᑯᑦ; ᑕᐃᒃᑯᐋᓪᓗᐊᑕᐅᓱᑦ 
ᑭᒡᒐᑦᑐᐃᔨᐅᑎᑕᐅᔪᑦ 
ᐱᒍᓐᓇᓂᖃᕕᓕᓐᓂᒃ ᐸᓖᓯᒃᑯᓐᓂᒃ 

ᐃᒪᕕᒻᒥᒃ 
ᓄᖑᑕᐅᑎᑦᑎᑦᑕᐃᓕᒪᕕᐅᔪᑦ 
ᓄᓇᒥ (ᑐᑭᓕᐅᑎᓗᒍ, ᐱᓱᒋᐊᔅᓯᒪᔪᑦ, 
ᖃᖅᑲᒃᑯᑦ ᑐᒃᑲᕆᐊᓕᑦᑎᐅᔪᑦ); 

ᓄᓇᐃᓐᓇᒻᒥᒃ ᐃᒪᒃᑰᕕᐅᓲᑦ 
(ᑐᑭᓕᐅᑎᓗᒍ, ᐃᖅᑲᑦᑕᕆᐊᔅᓯᒪᔪᑦ, 
ᐊᖑᐋᕆᐊᓯᒪᔪᑦ) 

ᑲᓇᑕᒥ ᒥᕐᖑᐃᔅᓯᕕᓕᕆᔨᒃᑯᓐᓂ 
ᑭᒡᒐᑦᑐᐃᔨᑦ 

ᓇᑭᙶᕐᓂᖏᓐᓂ: ᐊᕐᕌᒍᑦ ᑎᓴᒪᑦ ᓈᔭᕌᖓᑕ ᕿᓂᑦᑎᑦ ᐸᔅᓴᐃᔨᓪᓗ ᕿᒥᕐᕈᔭᐅᓱᑦ, 
ᑲᓇᑕᐅᑉ ᒐᕙᒪᖓ, 2013 

ᑐᕆᓐᑕᓐ ᕿᓂᑦᑎᑦ 
ᐊᕕᑦᑐᔅᓯᒪᓂᒻᒥ (SRR) 

ᕼᓕᐹᒃᔅ ᕿᓂᑦᑎᑦ 
ᐊᕕᑦᑐᔅᓯᒪᓂᒻᒥ 

(SRR) 
ᕕᒃᑑᕆᐊ ᕿᓂᑦᑎᑦ 
ᐊᕕᑦᑐᔅᓯᒪᓂᒻᒥ 

(SRR) 

ᐊᔾᔨᙳᐊᖅ 2: ᑲᓇᑕᐅᑉ ᕿᓂᑦᑎᑦ ᐸᔅᓴᐃᔨᓪᓗ 
ᐱᓕᕆᒋᐊᓂᒻᒥᒃ ᐱᒍᓐᓇᓐᓂᓖᑦ 

ᕿᓂᑦᑎᑦ ᐸᔅᓴᐃᔨᓪᓗ ᓄᓇᓕᑎᒍ ᓈᓴᐅᓯᕆᓃᑦ 

ᐊᐃᑉᕆᓕ 1 – ᒫᔾᔨ 31 2023-2024 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ᓇᓗᓇᐃᒃᑯᑕᖅ 2: 2023-2024 ᓄᓇᓕᑦ ᐅᓄᕐᓂᖏᑦ SAR (ᕿᓂᖅᑎᑦ ᐸᖅᓴᐃᔨᓪᓗ) ᐱᓕᕆᐊᕆᔭᐅᔪᑦ 

ᓄᓇᓕᒃ # 
ᐱᔭᕆᒃᑕᐅᖁᔭᐅᔪᑦ 

ᐃᒃᐱᐊᕐᔪᒃ 3 
ᐊᕐᕕᐊᑦ 6 
ᖃᒪᓂ’ᑐᐊᖅ 10 
ᐃᖃᓗᒃᑑᑦᑎᐊᖅ 2 
ᑭᙵᐃᑦ 2 
ᐃᒡᓗᓕᒑᕐᔪᒃ 2 
ᑲᖏᖅᑐᒑᐱᒃ 5 
ᓴᓪᓕᖅ 4 
ᐅᖅᓱᖅᑑᖅ 9 
ᐊᐅᓱᐃᑦᑐᖅ 0 
ᓴᓂᕋᔭᒃ 12 
ᐃᒡᓗᓕᒃ 10 
ᐃᖃᓗᐃᑦ 5 
ᑭᒻᒥᕈᑦ 1 
ᑰᒑᕐᔪᒃ 6 
ᖁᕐᓗᖅᑑᖅ 0 
ᐸᓐᓂᖅᑑᖅ 1 
ᒥᑦᑎᒪᑕᓕᒃ 9 
ᕿᑭᖅᑕᕐᔪᐊᖅ 0 
ᑲᖏᖅᖠᓂᖅ 7 
ᓇᐅᔮᑦ 2 
ᖃᐅᓱᐃᑦᑐᖅ 1 
ᓴᓂᑭᓗᐊᖅ 6 
ᑕᓗᕐᔪᐊᖅ 5 
ᑎᑭᕋᕐᔪᐊᖅ 2 

ᑲᑎᑦᑐᒋᑦ 110 

ᓄᓇᓕᐅᑉ ᑐᐊᕕᓐᓇᔅᓯᔪᖃᓐᓂᖃᑦ ᐱᕙᒌᔭᔅᓯᒪᓂᖏᑦ  

ᐱᓕᒻᒪᒃᓴᕐᓂᖅ 

ᐅᑯᑎᒎᓇ ᓄᓇᕗᑦ ᓄᓇᓕᓕᕆᔨᑯᓐᓂ ᐊᔪᕈᓐᓃᖅᓴᑎᑦᑎᓂᕐᒧᑦ ᐃᖅᑲᓇᐃᔭᕐᕕᒃ, ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ 
ᐊᐅᓚᑦᑎᕕᖓ ᑲᔪᓯᖕᒪᑦ ᐱᔭᐅᑎᑦᑎᕙᒡᓗᓂ ᓄᓇᓕᖕᒧᑦ ᑐᐊᕕᕐᓇᖅᓯᔪᖃᒃᑎᓪᓗᒍ ᐱᓕᕆᒋᐊᓂᕐᒧᑦ ᐊᔪᕈᓐᓃᖅᓴᑎᑦᑎᓂᕐᒥᒃ 
ᓄᓇᓕᖕᓂ ᓄᓇᕘᓕᒫᒥ ᐃᓚᒋᐊᖅᓯᔾᔪᑎᒋᔭᐅᓪᓗᓂ ᐊᒻᒪᓗ ᐃᑲᔪᖅᓱᐃᔾᔪᑎᒋᔭᐅᓪᓗᓂ ᐱᕙᓪᓕᐊᑎᑕᐅᓂᕐᒧᑦ ᐊᒻᒪᓗ 
ᐋᖅᑭᐅᒪᑎᑦᑎᓂᕐᒧᑦ ᓄᓇᓕᖕᒥᒃ ᑐᐊᕕᕐᓇᖅᓯᔪᖃᒃᑎᓪᓗᒍ ᐱᓕᕆᒋᐊᕐᓂᕐᒧᑦ ᐸᕐᓇᒍᑎᒥᒃ (CERP) ᑕᒪᒃᑯᐊᓗ 
ᐱᔭᐅᓯᒪᔭᐅᖁᔭᐅᓪᓗᑎᒃ ᐅᑯᓇᖓᑦ ᑐᐊᕕᕐᓇᖅᓯᔪᖃᒃᑎᓪᓗᒍ ᐱᓕᕆᓂᕐᒧᑦ ᒪᓕᒐᕐᒧᑦ (EMA). ᐊᔪᕈᓐᓃᖅᓴᑎᑦᑎᓂᖅ 
ᐱᖓᓱᓄᑦ−ᐅᓪᓗᕐᓄᑦ ᐃᓕᓐᓂᐊᖅᑕᐅᓲᖑᖕᒪᑦ ᐃᓕᓐᓂᐊᖅᑎᑦᑎᔾᔪᑎᒋᔭᐅᓪᓗᑎᒃ ᓄᓇᓕᓕᕆᔨᒃᑯᓂᑦ 
ᐃᓘᓐᓇᓕᒫᖏᓐᓂᑦ−ᐅᓗᕆᐊᓇᕈᓐᓇᖅᑐᓂᒃ ᐱᓕᕆᒋᐊᕐᓂᐅᔪᓂᒃ ᐋᖅᑭᒃᓱᖅᓯᒪᕕᖃᒃᖢᑎᒃ ᐃᑲᔪᕈᓐᓇᖅᑐᓂᒃ ᐸᕐᓇᖕᓂᕐᒥ 
ᐊᒻᒪᓗ ᐃᖅᑲᓇᐃᔭᕐᕕᖕᒥ ᑐᐊᕕᕐᓇᖅᓯᔪᖃᕐᓂᖅᐸᑦ. ᐊᔪᕈᓐᓃᖅᓴᑎᑦᑎᓂᖅ ᐱᔭᐅᑎᑦᑎᖕᒪᑦ ᓄᓇᓕᖕᓄᑦ ᓴᓇᕐᕈᑎᓂᒃ ᐊᒻᒪᓗ 
ᖃᐅᔨᒪᓂᕐᒥᑦ ᐊᑐᖅᑕᐅᔭᕆᐊᓕᖕᓂᑦ ᐱᓕᕆᒋᐊᕐᓂᐊᖅᑎᓪᓗᒋᑦ ᖃᓄᐃᑦᑐᑐᐃᓐᓇᕐᓂᒃ ᑐᐊᕕᕐᓇᖅᓯᔪᓐᓇᖅᑐᓂᒃ. ᓄᓇᓖᑦ 
ᐃᓕᑦᑎᓗᑎᒃ ᖃᓄᖅ ᓇᓗᓇᐃᖅᓯᔪᓐᓇᕐᒪᖔᕐᒥᒃ ᖁᒃᓴᓇᖅᑐᓂᒃ ᐊᒻᒪᓗ ᖃᓄᐃᓕᑐᐃᓐᓇᕆᐊᖃᕐᓂᖏᓐᓂᑦ ᐊᑐᕐᓗᑎᒃ 
ᐅᓗᕆᐊᓇᖅᑐᓂᒃ ᓇᓗᓇᐃᖅᓯᔾᔪᑎᓂᒃ ᐊᒻᒪᓗ ᖁᒃᓴᓇᖅᑐᓂᒃ ᖃᐅᔨᓴᖅᓯᓂᕐᒥᑦ (HIRA).  
 
ᐱᓕᕆᔾᔪᑎ ᐃᑲᔪᓲᖑᖕᒪᑦ ᓇᓗᓇᐃᖅᓯᓪᓗᓂ ᓄᓇᓕᖕᒥ ᐊᐅᓚᑦᑎᔨᓂᒃ ᐱᓕᕆᔨᓪᓚᕆᐅᔪᓂᒃ ᑐᐊᕕᕐᓇᖅᓯᔪᖃᒃᑎᓪᓗᒍ, 
ᐃᓚᒋᔭᐅᓪᓗᑎᒃ:  
 

• ᒥᐊᔭᐅᔪᑦ ᐊᒻᒪᓗ ᐊᔪᖏᓛᖅ/ᐊᖓᔪᖃᒃ ᐊᐅᓚᑦᑎᓂᕐᒥ ᐊᐅᓚᑦᑎᔨ 
(S/CAO) 

• ᐸᓖᓯᒃᑯᑦ (RCMP)  
• ᓄᓇᓕᒻᒥ ᐋᓐᓂᐊᕕᒻᒥ ᐃᖅᑲᓇᐃᔭᑦᑎ 
• ᐃᓕᓐᓂᐊᕐᓂᓕᕆᔨᒃᑯᑦ  
• ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 
• ᓄᓇᕗᑦ ᖃᖓᑕᓲᒃᑯᕕᖏᑦ 
• ᐊᓯᖏᑦ ᕼᒪᓚᒃᑯᑦ ᐃᖅᑲᓇᐃᔭᑦᑎᖏᑦ ᐊᒻᒪᓗ ᓄᓇᓕᒻᒥ ᓯᕗᓕᑦᑎᑦ 

ᑕᐃᒪᓐᓇᐅᒋᐊᖃᑐᐊᖅᑲᑕ (ᓄᓇᓕᒻᒨᖓᓗᑎᒃ) 

CERP (ᓄᓇᓕᖕᒥ ᑐᐊᕕᕐᓇᖅᓯᒧᖃᒃᑎᓪᓗᒍ ᐱᓕᕆᒋᐊᕐᓂᕐᒧᑦ ᐸᕐᓇᒍᑎᒥ) 
ᐊᔪᕈᓐᓃᖅᓴᑎᑦᑎᓂᕐᒧᑦ ᓈᓴᐅᓯᕆᓂᕐᓂᑦ 

ᓄᓇᓕᓕᕆᔨᒃᑯᓐᓂ ᐊᔪᕈᓐᓃᖅᓴᑎᑦᑎᓂᕐᒧᑦ ᐃᖅᑲᓇᐃᔭᕐᕕᒃ (MTO) ᐱᓚᐅᕐᒪᑦ ᐃᑲᔪᖅᑕᐅᔾᔪᑎᓂᒃ 
ᐃᒪᓐᓇᑎᒋᓂᒃ ᑮᓇᐅᔭᑦ $285,000−ᓂᒃ ᐃᑲᔪᖅᑕᐅᔾᔪᑎᑦ ᐊᖏᖃᑎᒌᒍᑎᖏᑎᒍ ᓄᓇᕗᕐᒥ 
ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᐱᓕᕆᐊᕆᔭᕐᓂᖅᓯᖁᓪᓗᒋᑦ ᐱᔭᐅᑎᑕᐅᑎᓪᓗᒋᑦ ᖁᓕᑦ 
ᓄᓇᓕᖕᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐱᓕᕆᒋᐊᕐᓂᕐᒧᑦ ᐸᕐᓇᒍᑎᖏᑕ ᐃᓕᓐᓂᐊᖅᑎᑦᑎᔾᔪᑎᖏᑦ 
ᐊᔾᔨᒌᖏᑦᑐᓄᑦ ᓄᓇᓕᖕᓄᑦ ᓄᓇᓕᖃᕕᐅᔪᓕᒫᒥ. 2023-2024 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ, 
ᐱᔭᐅᑎᑕᐅᓚᐅᕐᒪᑕ ᓄᓇᓕᖕᒥ ᑐᐊᕕᕐᓇᖅᓯᔪᖃᑦᑎᓪᓗᒍ ᐱᓕᕆᒋᐊᕐᓂᕐᒧᑦ ᐸᕐᓇᒍᑎ (CERP) 
ᐊᔪᕈᓐᓃᖅᓴᑎᑕᐅᓪᓗᑎᒃ ᖁᓕᐅᙱᓱᖓᖅᑐᑦ ᐅᑯᓇᙵᑦ ᖁᓕᓂᑦ ᐸᕐᓇᒃᑕᐅᓯᒪᔪᓂᒃ ᓄᓇᓕᖕᓂ 
ᐱᔭᕇᒃᑕᐅᓚᐅᖅᖢᑎᒃ ᑲᑎᓗᒋᑦ ᐊᑭᖃᒃᖢᑎᒃ ᑮᓇᐅᔭᖅ $247,975−ᓂᒃ. 

ᑖᓐᓇ ᐊᔪᕈᓐᓃᖅᓴᑎᑦᑎᓂᖅ ᐊᔪᕈᓐᓃᖅᓴᑎᑦᑎᔾᔪᑎᒋᔭᐅᓚᐅᖅᐸᖅ ᐊᕐᕕᐊᑦ, ᖃᒪᓂ ᑐᐊᖅ, 
ᐃᖃᓗᒃᑑᑦᑎᐊᕐᒥ, ᐊᐅᓱᐃᑦᑐᕐᒥ, ᐃᒡᓗᓕᖕᒥ, ᑭᙵᕐᓂ, ᒥᑦᑎᒪᑕᓕᖕᒥ, ᕿᑭᖅᑕᕐᔪᐊᕐᒥ, ᐊᒻᒪᓗ 
ᑕᓗᕐᔪᐊᕐᒥ. ᐊᔪᕈᓐᓃᖅᓴᑎᑦᑎᓂᖅ ᐱᒋᐊᕕᒃᓴᓕᐅᖅᑕᐅᒃᑲᓐᓂᓕᓚᐅᖅᑐᖅ ᖃᐅᓱᐃᑦᑐᖅ 
ᐱᒋᐊᕐᕕᒃᓴᖃᓕᖅᑎᑕᐅᑲᓐᓂᖅᖢᓂ ᐊᔪᕈᓐᓃᖅᓴᑎᑕᐅᓂᐊᕐᓗᑎᒃ ᐃᒃᐱᐊᕐᔪᖕᓂ, 
ᑕᐃᒪᐃᒃᑲᓗᐊᖅᑎᓪᓗᒍ, ᓄᖃᒃᑎᑕᐅᓕᓚᐅᕐᒪᑦ ᑕᐃᒪᐃᑎᑕᐅᓪᓗᓂ ᐱᖁᑎᓕᕆᓂᕐᒧᑦ. 

ᓇᓗᓇᐃᒃᑯᑕᖅ 5: 2023-2024 ᐅᓄᕐᓂᖏᑦ ᐱᓕᕆᖃᑎᒋᔭᐅᔪᑦ ᐊᑐᓂ ᓄᓇᓕᖕᓂ ᓄᓇᓕᖕᒥ ᑐᐊᕕᕐᓇᖅᓯᔪᖃᒃᑎᓪᓗᒍ 
ᐱᓕᕆᒋᐊᕐᓂᕐᒧᑦ ᐸᕐᓇᒍᑎᒥᒃ ᐊᔪᕈᓐᓃᖅᓴᑎᑕᐅᓂᖏᑦ ᐊᑐᓚᐅᕐᒪᑕ 

 

 

 

 

 

 

 

 

 

 

 

  

2023-2024 ᓄᓇᓕᖕᒥ ᑐᐊᕕᕐᓇᖅᓯᔪᖃᒃᑎᓪᓗᒍ 
ᐱᓕᕆᒋᐊᕐᓂᕐᒧᑦ ᐸᕐᓇᒍᑎ ᐊᔪᕈᓐᓃᖅᓴᑎᑦᑎᓂᖅ 

ᓄᓇᓕᒃ ᐊᑎᓕᐅᖅᓯᒪᔪᑦ 
ᐱᓕᕆᖃᑎᒋᔭᐅᔪᑦ 

ᑲᔪᓯᑦᑎᐊᖅᑐᑦ 
ᐱᓕᕆᖃᑎᒋᔭᐅᔪᑦ 

ᐊᕐᕕᐊᑦ 20 20 
ᖃᒪᓂ’ᑐᐊᖅ 9 6 
ᐃᖃᓗᒃᑑᑦᑎᐊᖅ 8 8 
ᐊᐅᓱᐃᑦᑐᖅ 13 7 
ᐃᒡᓗᓕᒃ 18 14 
ᑭᙵᐃᑦ 14 11 
ᒥᑦᑎᒪᑕᓕᒃ 6 4 
ᕿᑭᖅᑕᕐᔪᐊᖅ 13 11 
ᑕᓗᕐᔪᐊᖅ 10 3 

ᑲᑎᑦᑐᒋᑦ 111 84 

ᓄᓇᓕᒃ ᑐᐊᕕᓇᔅᓯᔪᖃᑦᑎᓪᓗᒍ ᐱᓕᕆᒋᐊᓂᖓ 

ᓄᓇᕗᑦ ᒐᕙᒪᒃᑯᑦ ᐱᓕᕆᒋᐊᓕᓚᐅᕐᒪᑕ ᐊᑕᐅᓯᕐᒥᒃ ᐃᓕᓴᕆᔭᐅᓯᒪᔪᒃᑯᑦ ᑐᒃᓯᕋᐅᓂᕐᒥᒃ ᐃᑲᔪᖅᑕᐅᔪᒪᔾᔪᑎᒥᒃ (RFA) ᕼᒪᓚᒃᑯᖏᓐᓄᑦ 
ᑭᙵᐃᑦ. 

ᑭᙵᐃᑦ − ᑐᒃᓯᕋᐅᑎᖓ ᐃᑲᔪᖅᑕᐅᔪᒪᓂᕐᒧᑦ 

ᒪᐃ 15, 2023−ᒥ ᕼᒪᓚᖓ ᑭᙵᐃᑦ ᑐᒃᓯᕋᐅᑎᓕᐅᓚᐅᕐᒪᑕ ᐃᑲᔪᖅᑕᐅᔪᒪᓪᓗᑎᒃ ᓄᓇᕗᑦ ᒐᕙᒪᒃᑯᓄᑦ ᑖᒃᑯᓇᙵᑦᑕᐅᑎᒋ 
ᐃᑲᔪᖅᑕᐅᓕᖅᖢᑎᒃ ᐱᓕᕆᐊᕆᔭᐅᔭᕆᐊᖃᓪᓚᕆᓕᕐᓂᖏᓐᓄᑦ ᐋᖅᑭᒃᓱᖅᓯᒪᔾᔪᑎᖏᑕ ᐊᑐᕈᓐᓇᐃᓕᓂᖏᓐᓄᑦ ᓄᓇᓕᐅᑉ 
ᐃᒪᖃᒃᑎᑦᑎᔾᔪᑎᖏᑕ. ᖃᖓᑕᓲᒥᒃ ᐊᑭᓕᖅᑕᐅᓯᒪᔪᖃᓕᓚᐅᖅᑐᖅ ᑎᑭᐅᔾᔨᖁᓪᓗᒍ ᐊᑕᐅᓯᕐᒥᑦ ᐃᒥᕐᒥᒃ ᒥᓪᓗᐊᖅᑎᑦᑎᔾᔪᑎᒥᒃ 
ᐃᒥᖅᑐᕈᑎᖓ ᓱᓪᓗᓕᒃ ᐊᑕᓪᓗᓂ ᐃᑲᔪᖅᑕᐅᖁᓪᓗᒋᑦ ᓄᓇᓕᓕᕆᔨᒃᑯᑦ ᖃᑦᑎᕆᔾᔪᑎᖏᑦ ᐱᓕᕆᓇᓱᐊᓂᖏᓐᓂᑦ ᑖᒃᑯᐊ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᒻᒪᓗ ᑲᓐᑐᕌᒃᑕᐅᓯᒪᔪᑦ ᐱᔨᑦᓯᕈᑎᑦ ᐱᓕᕆᖃᑎᒋᔭᐅᓪᓗᑎᒃ ᓇᓗᓇᐃᖅᑕᐅᖁᓪᓗᒍ ᐊᒻᒪᓗ 
ᓴᓇᒋᐊᖅᑕᐅᖁᓪᓗᒋᑦ ᓱᑲᓐᓇᖅᑐᖃᕆᐊᖃᕐᓂᖓᓄᑦ ᐊᑲᐅᙱᓕᐅᕈᑎ ᒥᓪᓗᐊᖅᑎᑦᑎᕕᖕᒧᑦ.  

 

ᓇᓗᓇᐃᖅᓯᓪᓗᑎᒃ ᓄᓇᓕᐅᑉ ᑐᐊᕕᕐᓇᖅᑐᒦᓕᕐᓂᖓᓂᒃ ᒪᐃ 17, 2023−ᒥ, ᕼᒪᓚᖓ ᑭᙵᐃᑦ ᐊᒃᓱᕈᕐᓇᕐᓂᖅᓴᐅᓂᕋᐃᓕᓚᐅᕐᒪᑕ 
ᑐᒃᓯᕋᐅᑎ ᐃᑲᔪᖅᑕᐅᔪᒪᔾᔪᖏᓐᓂᒃ, ᐱᔪᒪᓕᖅᖢᑎᒃ ᑕᒪᒃᑮᔪᒥᒃ ᑐᐊᕕᕐᓇᖅᓯᔪᖃᕐᓂᖓᓄᑦ ᐃᑲᔪᖅᑕᐅᔪᒪᔾᔪᑎᒥᒃ ᐊᒻᒪᓗ 
ᐱᓕᕆᔾᔪᑎᒃᓴᖏᓐᓂᒃ ᓄᓇᕗᑦ ᒐᕙᒪᒃᑯᓐᓃᖓᕐᓗᑎᒃ. ᑕᐃᔅᓱᒪᓂᑦᑕᐃᓐᓇᖅ ᐅᓪᓗᕐᒥ, ᒪᓕᒐᓕᐅᖅᑎ ᑕᐃᕕᑎ ᔪᐊᓇᓯ, ᒥᓂᔅᑕ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᒃᑎᑯᓐᓂ ᓇᓗᓇᐃᖅᓯᓕᓚᐅᖅᐳᖅ ᓄᓇᓕᖃᕕᐅᔪᖅ ᑐᐊᕕᓐᓇᖅᑐᒦᓕᕐᓂᖓᓂᒃ ᐅᑯᑎᒎᓇ 
ᑐᐊᕕᕐᓇᖅᓯᔪᖃᒃᑎᓪᓗᒍ ᐱᓕᕆᒋᐊᓂᕐᒧᑦ ᒪᓕᒐᒃᑯᑦ, ᐃᓱᓕᑦᖢᓂᓗ ᒪᐃ 21, 2023−ᒥ, ᐃᒪᓐᓇᐅᓚᕆᖁᓪᓗᒍ ᐱᓕᕆᔾᔪᑎᑦ ᐊᒻᒪᓗ 
ᐱᔨᑦᓯᕈᑎᑦ ᐱᔭᐅᔭᕆᐋᓕᑦ ᕼᒪᓚᒃᑯᓄᑦ ᐱᔭᐅᑎᑕᐅᔪᓐᓇᑦᑎᐋᖁᓪᓗᒋᑦ. ᐃᑲᔪᖅᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᓐᓄᑦ ᐅᑯᑎᒎᓇ 
ᓇᓗᓇᐃᖅᑕᐅᓯᒪᓂᖓᓄᑦ ᐱᖃᓯᐅᔾᔨᓕᓚᐅᕐᒪᑕ ᐳᓪᓚᐅᔭᕐᓃᑦᑐᓂᒃ ᐃᒥᕐᓂᑦ ᖃᖓᑕᓱᒃᑰᖅᑎᑕᐅᓪᓗᑎᒃ ᐊᑭᓕᖅᑕᐅᓯᒪᔪᒃᑯᑦ, 
ᐋᖅᑭᒃᓱᖅᑕᐅᓯᒪᔪᒃᑯᑦ ᐊᕙᑎᓕᕆᔨᒃᑯᓂᑦ ᑲᑦᑐᕌᒃᑕᐅᓯᒪᔪᖅ ᐃᑲᔪᖁᓪᓗᒍ ᐅᖅᓱᒃᓴᒥᒃ ᑯᕕᓯᒪᔪᖃᓂᖓᓂᑦ ᓄᓇᓕᖕᒥ, ᐊᒻᒪᓗ 
ᐊᐅᓚᑦᑎᔨᒋᔭᐅᓂᐊᖅᑐᒥᒃ ᑲᓇᑕᒥ ᓯᑯᓯᐅᑎᓕᕆᔨᑯᓐᓂᒃ ᑯᕕᔪᖃᒃᑎᓪᓗᒍ ᐱᓕᕆᔨᐅᖃᑎᒌᒃᑐᓂᒃ ᐃᑲᔪᖁᓪᓗᒋᑦ ᐃᑲᔪᕈᑎᒋᔭᐅᔪᒥ 
ᑯᕕᓯᒪᔪᖃᕈᓐᓃᖅᑎᑕᐅᖁᓪᓗᒍ ᐱᓕᕆᐋᕆᔭᐅᔪᓂᒃ ᐱᓕᕆᔾᔪᑎᓄᑦ ᐊᒻᒪᓗ ᐊᑐᖅᑕᐅᓂᐊᖅᑐᓄᑦ ᐃᓂᖃᒃᑎᑕᐅᓕᖅᑐᓄᑦ ᑭᙵᕐᓂ. 

 

ᕿᖓᐅᑦᒥ ᓄᓇᐃᓐᓇᕐᒥ ᐃᑭᑦᑐᖃᑦᑎᓪᓗᒍ − ᓄᓇᓕᖃᕕᐅᔪᖅ ᑐᐊᕕᕐᓇᖅᑐᒦᓕᕐᓂᖓ  

2023−ᒥ ᓄᓇᐃᓐᓇᕐᒥ ᐃᑭᑦᑐᖃᓂᐅᓴᑎᓪᓗᒍ ᓇᓪᓕᕉᑎᓂᕐᒥ ᖃᐅᔨᔭᐅᓚᐅᖅᓯᒪᖏᑦᑐᒥᒃ, ᓄᓇᕗᑦ ᖃᐅᔨᓚᐅᕐᒪᑦ 
ᐅᓗᕆᐋᓇᖅᑐᒦᑎᑕᐅᓕᕐᓂᖏᓐᓂᑦ ᐃᓄᖏᑦ, ᐱᖁᑎᖏᑦ ᐊᒻᒪᓗ ᐊᕙᑎᕗᑦ ᓴᖅᑭᓲᖑᖕᒪᑕ ᑕᐃᒪᓐᓇᐃᑦᑐᓂ ᐊᑐᖅᑐᖃᒃᑎᓪᓗᒍ. 
ᐊᐅᒎᓯ 9, 2023−ᒥ, ᓄᓇᐃᓐᓇᕐᒥ ᐃᑭᒃᑐᒧᑦ ᐅᓗᕆᐊᓇᖅᑐᒦᑎᑕᐅᓕᖅᑎᓪᓗᒋᑦ ᓇᓪᓕᕉᑎᓂᕐᒥ ᓄᓇᓕᐅᕙᒃᑐᖅ ᕿᖓᐅᑦᒥ 
ᑐᓴᖅᑕᐅᑎᑕᐅᓚᐅᕐᒪᑕ. ᑕᐃᒪᓐᓇ ᓯᕗᓪᓕᖅᐹᖑᓚᐅᕐᒪᑦ ᑐᓴᖅᑕᐅᑎᑕᐅᓂᖓ ᓄᓇᐃᓐᓇᕐᒥ ᐃᑭᑦᑐᒧᑦ 
ᐅᓗᕆᐋᓇᖅᑐᒦᑎᑕᐅᔪᖃᓕᕐᓂᖓᓂᑦ ᓄᓇᓕᖕᒥᑦ ᓄᓇᕗᑉ ᐊᑐᖅᓯᒪᔭᖏᓐᓂ, ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ 
ᐃᖅᑲᓇᐃᔭᖃᑎᒋᔭᐅᔪᓐᓇᖅᓯᓚᐅᕐᒪᑦ ᐱᓕᕆᖃᑎᖃᑦᑎᐊᕐᓗᑎᒃ ᓄᓇᕗᑦ ᖃᑦᑎᕆᔨᒃᑯᑦ ᐊᖓᔪᖄᖓᑕ ᐊᒡᓚᒡᕕᖓᓂᑦ (NFMO), 
ᐊᕙᑎᓕᕆᔨᒃᑯᑦ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᑮᓇᐅᔭᓕᕆᔨᒃᑯᑦ, ᐸᓖᓯᒃᑯᓐᓂᑦ, ᐊᒻᒪᓗ ᓴᓇᕕᖁᑎᒥᑦ 
ᐱᓕᕆᖃᑎᒋᔭᐅᔪᒥᑦ B2Gold ᐅᔭᕋᖕᓂᐊᕐᕕᖕᒥᑦ. ᐊᑕᐅᓯᐅᖏᑦᑐᒥᒃ ᖃᖓᑕᓲᒥᒃ ᐊᑭᓕᖅᓯᓪᓗᑎᒃ ᐱᔨᑦᓯᖅᑐᓂᒃ ᐱᓕᕆᖃᑎᒋᔭᐅᓪᓗᑎᒃ 
ᖃᖓᑕᓪᓗᑎᒃ ᐃᑭᒃᑐᒥᒃ ᖃᑦᑎᕆᓇᓱᐊᕐᓗᑎᒃ ᐱᓕᕆᓗᑎᒃ, ᖃᖓᑕᓗᑎᒃ ᖃᐅᔨᓴᕈᑎᒋᔭᐅᓪᓗᐊᑕᖅᑐᓂᒃ, ᐊᒻᒪᓗ ᓇᓪᓕᕉᑎᓂᕐᒥ 
ᓄᓇᒋᔭᐅᓲᒥᑦᑐᑦ ᐊᐅᓪᓚᕈᑎᔭᐅᓗᑎᒃ.  

 

ᓄᓇᓕᖃᕕᐅᔪᖅ ᑐᐊᕕᕐᓇᖅᑐᒦᓕᕐᓂᖓ ᓇᓗᓇᐃᖅᑕᐅᓚᐅᕐᒪᑦ ᐊᐅᒍᓯ 10, 2023−ᒥ, ᒪᓕᒐᓕᐅᖅᑎ ᒥᓂᔅᑕ ᑕᐃᕕᑎ ᔪᐊᓇᓯᒧᑦ, 
ᒥᓂᔅᑕ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᐃᓱᓕᓪᓗᓂᓗ ᐊᐅᒍᓯ 18, 2023−ᒥ. ᓇᓪᓕᕉᑎᓂᕐᒥ ᓄᓇᓕᐅᕙᒃᑐᑦ 
ᐊᐅᓪᓚᕈᑎᔭᐅᓗᑎᒃ ᑕᐃᑯᖓ B2Gold ᐅᔭᕋᖕᓂᐊᕐᕕᖕᒧᑦ ᓇᔪᒐᕐᒧᑦ ᐃᓂᖃᒃᑐᒧᑦ ᐊᑦᑕᓇᑐᖃᖏᑦᑐᒥ ᐃᑭᑦᑐᒥᑦ, ᓄᓇᐃᓇᕐᒥ ᐃᑭᑦᑐᖅ 
ᖃᒥᑕᐅᑦᑎᐊᓚᐅᖅᑐᖅ ᓄᖃᕐᓗᓂᓗ ᐊᒻᒪᓗ ᓄᓇᓕᒥᐅᑕᐃᑦ ᐅᑎᖅᑎᑕᐅᓪᓗᑎᒃ ᐊᖏᕐᕋᖏᓐᓄᑦ ᓄᓇᓕᖕᓄᑦ ᐅᓪᓗᒐᓚᐅᓗᐊᖏᑦᑐᑦ 
ᑭᖑᓂᖓᒍᑦ. 

ᓄᕕᐱᕆ 2023−ᒥ, ᓄᓇᕗᑦ ᒐᕙᒪᒃᑯᑦ ᑐᓴᖅᑎᑦᑕᐅᓚᐅᕐᒪᑕ ᕼᒪᓚᒃᑯᖏᓐᓂᑦ ᐊᕐᕕᐊᑉ ᑕᐃᓐᓇ ᒥᐊᔭᖓ ᑲᑎᒪᔨᖏᓪᓗ 
ᓇᓗᓇᐃᖅᓯᓚᐅᕐᒪᑕ ᓄᓇᓕᐅᑉ ᑐᐊᕕᕐᓇᖅᑐᒦᓕᕐᓂᖓᓂᒃ (LSOE) ᑕᐃᒪᐃᑎᑕᐅᓪᓗᓂ ᓄᓇᓕᓕᕆᔨᒃᑯᑦ ᓱᑲᓐᓇᖅᑐᖃᕈᓐᓃᕐᓂᖓᓐᓄᑦ 
ᑕᐃᒪᓐᓇᐃᑎᑕᐅᓪᓗᓂ ᐊᒃᓱᐋᓗᒃ ᐱᖅᓯᕐᓂᖓᓄᑦ ᐊᒻᒪᓗ ᐊᓄᕆᕐᔪᐊᓂᖓᓄᑦ ᑎᑭᐅᒪᔪᒥᒃ 115 ᑭᓛᒥᑐ/ᐃᑲᕐᕋᕐᒥ. 
ᓱᑲᓐᓇᖅᑐᖃᒃᑎᑕᐅᓪᓗᑎᒃ ᑐᐊᕕᕐᓇᖅᓯᔪᖃᑦᑎᓪᓗᒍ ᖃᐅᒪᑎᑦᑎᔾᔪᑎᓄᑦ, ᓄᓇᓕᓕᕆᔨᒃᑯᑦ ᐊᒡᓚᒡᕕᖓᑦ ᖃᐅᒻᒪᖁᑎᖃᕈᓐᓇᖅᓯᓚᐅᕐᒪᑦ 
ᑭᒡᓕᓕᓯᒪᔪᒧᑦ ᓱᑲᓐᓇᖅᑐᖃᒃᑎᑦᑎᔾᔪᑎᒧᑦ. ᐊᒃᓱᐋᓗᕐᓂᖓ ᐱᓕᕆᓇᓱᒋᐊᖃᕐᓂᐅᑉ ᐃᓚᖃᓚᐅᕐᒪᑦ ᐊᐅᓚᖅᑎᑦᑎᔪᖃᕈᓐᓇᕐᓇᓂ 
ᐋᓐᓂᐊᕕᓕᐊᖅᑐᓂᒃ ᓄᓇᓕᖕᒦᙵᕐᓗᑎᒃ, ᐱᔪᖃᕈᓗᓐᓇᕐᓇᓂ ᐅᖅᓱᒃᓴᒥᒃ ᐊᒻᒪᓗ ᓄᓇᓕᒃ ᓱᑲᓐᓇᖅᑐᖃᕈᓐᓃᕐᓗᓂ ᖃᓄᑎᒋᑲᓪᓛᓗᒃ 
ᐊᑯᓂᐅᓂᓕᖕᒥᒃ. ᒥᕝᕕᒃ ᐊᐳᑕᐃᔭᖅᑕᐅᔪᓐᓇᖅᓯᒐᓗᐊᖅᖢᓂ, ᖃᖓᑕᓱᖅ ᒥᑦᑐᓐᓇᓚᐅᖏᒻᒪᑦ ᑎᑭᐅᔾᔨᓇᓱᒃᑑᒐᓗᐊᖅ 
ᐋᖅᑭᑦᑎᐊᖅᓯᒪᔭᕆᐋᓕᖕᓂᑦ ᐃᖅᑲᓇᐃᔮᓕᖕᓂᑦ ᐊᒻᒪᓗ ᐱᓕᕆᔾᔪᑎᓂᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 
ᖃᐅᒻᒪᖁᑎᖃᖏᓐᓂᑯᖏᓐᓄᑦ. ᐊᑐᖅᑕᐅᖔᕈᓐᓇᖅᑐᑦ ᐱᓕᕆᔾᔪᑎᒋᔭᐅᓗᑎᑐᒃ ᖃᐅᒪᒋᔭᐅᓗᑎᒃ ᒥᕝᕕᖕᓄᑦ ᐊᑐᖅᑕᐅᓕᓚᐅᖅᐳᑦ. 
ᐃᓕᓐᓂᐊᕐᓂᓕᕆᔨᒃᑯᑦ ᐱᔭᐅᑎᑦᑎᓕᓚᐅᕐᒪᑕ ᐃᑲᔪᕈᑎᒋᔭᐅᔭᕆᐊᖃᓚᕆᒃᑐᒥᒃ ᑐᐊᕕᕐᓇᖅᓯᔪᖃᑦᑎᓪᓗᒍ ᒪᑐᐃᖅᓯᓪᓗᑎᒃ 
ᐃᓕᓐᓂᐊᕐᕕᐅᑉ ᐃᖃᐃᓕᓴᕐᕕᖓᓂᒃ ᑕᐃᑲᓂᓗ ᓂᕿᓂᒃ, ᐃᒥᕐᒥᓪᓗ, ᑳᐱᒥᓪᓗ ᐊᒻᒪᓗ ᓇᔪᖅᑕᐅᔪᓐᓇᖅᑐᒥᒃ ᐱᔭᐅᑎᑕᐅᓕᓚᐅᕐᒪᑕ 
ᐅᖅᑰᕕᒋᔭᐅᔪᓐᓇᖁᓪᓗᒍ. ᐅᖃᐅᔾᔨᒋᐊᕈᑎᓂᒃ, ᐊᔪᕆᒃᓯᐅᔾᔨᔾᔪᑎᓂᓪᓗ ᐊᒻᒪᓗ ᐊᐅᓚᑦᑎᓂᕐᒧᑦ ᐃᑲᔪᕈᑎᓂᒃ ᐱᔭᐅᑎᑕᐅᔪᖃᓚᐅᖅᐳᑦ 
ᓄᓇᕗᑦ ᒐᕙᒪᒃᑯᓐᓄᑦ ᓄᓇᓕᒃ ᑐᐊᕕᕐᓇᖅᑐᒦᓕᖅᑎᓪᓗᒍ. 

ᑎᓯᐱᕆ 2023−ᒥ, ᐸᖕᓂᖅᑐᖅ ᓇᓗᓇᐃᖅᓯᓚᐅᕐᒪᑦ ᓄᓇᓕᐅᑉ ᑐᐊᕕᕐᓇᖅᑐᒦᓕᕐᓂᖓᓂᑦ ᑕᐃᒪᐃᑎᑕᐅᓪᓗᓂ ᓄᓇᓕᓕᕆᔨᒃᑯᑦ 
ᓱᑲᓐᓇᖅᑐᖃᕈᓐᓃᕐᓂᖓᓄᑦ. ᐱᓕᕆᖃᑎᒌᖏᓐᓇᕐᓗᑎᒃ ᐊᒻᒪᓗ ᐊᐱᖅᓱᖃᑦᑕᐅᑏᓐᓇᕐᓗᑎᒃ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᕼᒪᓚᖏᑦ 
ᐸᖕᓂᖅᑐᑉ ᐊᑐᓕᓚᐅᕐᒪᑕ ᑲᔪᓯᑦᑎᐊᖅᑐᒥᒃ ᐱᔭᕇᒃᑕᐅᑦᑎᐋᖅᖢᓂ ᓄᓇᓕᓕᕆᔨᒃᑯᓐᓂ ᑐᐊᕕᕐᓇᖅᑐᒦᓐᓂᖓ. ᑕᒪᒃᑭᑦ ᐃᒥᕐᒥᒃ 
ᓴᓗᒪᖅᓴᐃᕕᒃ ᐊᒻᒪᓗ ᐅᐋᑦᑕᑯᒃᑯᕕᒃ ᐊᐅᓚᓕᓚᐅᕐᒪᑎᒃ ᐊᑐᕈᒫᕐᓂᐊᖅᑎᑕᐅᔪᒥᒃ ᖃᐅᒻᒪᖁᑎᖃᒃᑎᑦᑎᔾᔪᑎᒥᒃ. ᑕᐃᒪᐃᒃᑲᓗᐊᖅᑎᓪᓗᒍ, 
ᐊᒃᓱᐋᓗᖏᑦᑑᒐᓗᐊᖅ ᐃᒥᖅᑕᖅᑕᐅᖃᑦᑕᓗᐋᕈᓐᓃᓚᐅᕐᒪᑕ ᐊᖏᕐᕋᕆᔭᐅᔪᑦ ᐃᓚᖃᒃᑲᓐᓂᕐᓗᑎᒃ ᒪᕐᕈᒃᑲᓐᓃᖕᓂᒃ 
ᐃᒥᖅᑕᕐᕕᐅᖃᑦᑕᖅᑑᖕᓂᒃ. ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑕᐅᓕᓚᐅᕐᒪᑕ ᒪᑐᐃᖅᓯᓪᓗᑎᒃ ᐃᓕᓐᓂᐅᕐᕕᐅᑉ ᐃᖃᐃᓕᓴᕐᕕᖓᓂᒃ 
ᐅᖅᑰᔪᒥᕝᕕᐅᔪᓐᓇᖁᓪᓗᒍ ᐊᑐᖅᑕᐅᓕᖅᖢᓂᓗ ᐊᒥᓱᑲᓪᓚᓗᖕᓄᑦ ᓄᓇᓕᖕᒥᐅᑕᕐᓄᑦ. ᐱᓕᕆᖃᑎᒌᓕᑲᐅᑦᑐᕈᓐᓇᕐᓂᖏᓐᓄᑦ ᐃᓄᖏᑦ, 
ᓴᓇᕐᕈᑎᑦ ᐊᒻᒪᓗ ᐱᓕᕆᒋᐊᕈᑎᒃᓴᐃᑦ ᐊᑐᖅᑕᐅᓕᓚᐅᕐᒪᑦ ᐊᑦᑕᕐᓇᖅᑐᖃᕐᓇᓂ ᒪᑐᓂᖓᓄᑦ. 



 

 ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐊᕐᕌᒍᒧᑦ ᐅᓂᒃᑳᖅ: 2023-2024 13 

ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓᑕ ᐱᓕᕆᔾᔪᑎ 
ᐃᑲᔪᑕᐅᒍᑎᒋᒍᓐᓇᑦᑕᖏᑦ 

ᓄᓇᓕᒻᒥᒃ ᐃᑲᔪᕋᓱᐊᑦᑎ 

ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓᑕ ᐱᓕᕆᒍᒪᓂᖓ ᐱᓯᒪᔅᓯᒍᒪᓪᓗᓂ ᐃᓕᖅᑯᓯᒃᑯᑦ ᐃᓕᓴᓂᒻᒥᒃ ᐊᒻᒪᓗ ᐱᕙᒌᔭᔅᓯᒪᓂᒻᒥᒃ 
ᓄᓇᕗᒻᒥ ᑎᑭᐅᒪᒻᒪᑦ ᐅᖓᑖᓄᑦ ᐱᕙᓪᓕᐊᑎᑦᑎᓂᐅᑉ ᐱᖅᑯᓯᒃᑯᑦ ᑐᓴᐅᒪᑦᑎᒍᑎᓄᑦ ᐱᓕᕆᒍᑎᔅᓴᓄᑦ. ᐱᒋᐊᕐᓗᓂ 2022-2023−ᒥ 
ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᐃᖅᑲᓇᐃᔭᖅᓯᒪᓕᕐᒪᑦ ᐱᐅᓂᖅᓴᐅᓕᖅᑎᑦᑎᓇᓱᐊᖅᖢᓂ ᓄᓇᓕᖕᒥ 
ᐃᑲᔪᕋᓱᐊᖅᑎᓂᒃ ᐊᔾᔨᒌᔪᓃᖅᑎᑕᐅᓗᑎᒃ ᑐᓴᐅᒪᖃᑦᑕᐅᑎᔾᔪᑎᖏᑕ ᐱᓕᕆᔾᔪᑎᒋᔭᐅᓇᓱᐊᕐᓂᖏᑦ. ᑕᓐᓇ ᐱᓕᕆᓇᓱᐊᕐᓂᖅ 
ᐊᖏᓂᖅᓴᐅᓕᖅᑎᑦᑎᖕᒪᑦ ᓄᓇᓕᐅᑉ ᖃᐅᔨᒪᓂᖓᓂᑦ ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᐊᑐᖅᑕᐅᓪᓗᑎᒃ 
ᐊᑭᙵᕐᒨᒐᐃᑦ, ᑐᓴᐅᒪᑎᑦᑎᔾᔪᑎᑦ, ᖁᐊᑯᕕᖕᒧᑦ ᓂᐱᖅᑲᕐᓇᐃᑦ, ᐊᒻᒪᓗ ᑐᓂᐅᖃᑦᑕᐅᔪᓄᑦ. ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ 
ᐊᐅᓚᑦᑎᕕᖓ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᔾᔪᑏᑦ ᐊᑐᖅᑕᐅᑎᑦᑎᖕᒪᑕ ᑕᖏᖃᕐᓗᑎᒃ ᐃᖅᑲᐃᑎᑦᑎᔾᔪᑎᓂᒃ ᐱᒻᒪᕆᐅᓂᖏᓐᓂᑦ 
ᑐᐊᕕᕐᓇᖅᓯᔪᖃᕐᓂᖅᐸᑦ ᐅᐸᓗᖓᐃᖅᓯᒪᓂᕐᒥᑦ ᐊᒻᒪᓗ ᐊᑦᑕᓇᖅᑐᒦᑦᑕᐃᓕᒪᓂᕐᒥᑦ ᐃᓘᓐᓇᖏᓐᓄᑦ ᐃᒡᓗᒥᐅᖃᑎᒌᓕᒫᓄᑦ ᐊᒻᒪᓗ 
ᓄᓇᓕᒥ ᐅᐸᒃᑕᐅᖃᑦᑕᓲᓄᑦ ᐃᓘᓐᓇᓕᒫᖏᓐᓂ ᓄᓇᓕᖃᕐᕕᐅᔪᓕᒫᓂ ᐱᔭᐅᑎᑦᑎᖃᑦᑕᐃᓐᓇᕐᓗᑎᒃ ᑐᓴᐅᒪᑎᑦᑎᔾᔪᑎᓂᒃ. ᓄᓇᕗᕐᒥ 
ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᐱᕕᖃᓕᑐᐊᕋᒥᒃ ᖃᑎᒪᔭᖅᑐᖃᑕᐅᖃᑦᑕᓚᐅᕐᒪᑕ ᓲᕐᓗ ᒪᑯᓄᖓ ᓄᓇᕗᑦ ᑲᑐᔾᔨᖃᑎᒌᖏᓐᓄᑦ 
ᓄᓇᓕᓕᕆᔨᒃᑯᓐᓄᑦ (NAM) ᐃᓚᒋᔭᐅᓪᓗᑎᒃ ᐱᓕᕆᖃᑎᒋᔭᐅᓪᓗᑎᒃ ᖃᐅᔨᔭᐅᑎᑦᑎᔨᐅᓪᓗᑎᒃ ᐱᓕᕆᕕᐅᖃᑎᒌᒃᑐᓄᑦ 
ᖃᐅᔨᓇᓱᐊᕐᓂᐅᔪᓂᒃ ᑕᒪᓐᓇᓗ ᐱᔭᐅᑎᑦᑎᓚᐅᖅᖢᓂ ᐊᓐᓂᕐᓇᖅᑐᐋᓗᖕᓅᖓᔪᓂᒃ ᑐᑭᓯᑦᑎᐊᖃᑎᖃᕈᑎᒋᔭᐅᖁᓪᓗᒋᑦ, 
ᑐᓴᐅᒪᔾᔪᑎᒃᓴᓂᒃ ᐊᒻᒪᓗ ᐱᓕᕆᒋᐊᕈᑎᒃᓴᓂᒃ ᑐᕌᖓᔪᓂᒃ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᓂᕐᒧᑦ. 

ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ ᑐᓂᐅᖃᐃᖃᑦᑕᐃᓐᓇᓲᖑᒻᒪᑦ ᐅᑭᐅᒃᑯᑦ ᐊᐅᔭᒃᑯᓪᓗ ᓇᒻᒥᓂᖅ ᑕᑎᒋᒍᓐᓇᓂᒻᒥᒃ 
ᐊᑭᙵᒻᒨᖓᓂᒃ ᐃᓘᓐᓇᖏᓐᓄᑦ ᓄᓇᕗᑦ ᓄᓇᓕᓕᒫᖏᓐᓄᑦ. ᑲᔪᓯᑎᑕᐅᓗᓂ ᑕᐅᕙᙵᓂᑦ 2022-2023 ᑮᓇᐅᔭᓕᕆᓐᓇᐅᑉ 
ᐊᕐᕌᒍᖓᓂᑦ, ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᐋᖅᑭᒃᓱᐃᓚᐅᕐᒪᑦ ᓄᑖᓂᒃ 72−ᐃᑲᕐᕋᓂ ᐅᐸᓗᖓᐃᔭᖅᓯᒪᓂᕐᒥᑦ 
ᖁᐊᒃᑯᕕᖕᒧᑦ ᓂᐱᖅᑲᕐᓇᓂᒃ, ᑐᓴᖅᑎᑦᑎᔾᔪᑎᓂᒃ, ᐊᒻᒪᓗ ᑐᐊᕕᕐᓇᖅᓯᔪᖃᕐᓂᖅᐸᑦ ᐅᐸᓗᖓᐃᔭᖅᓯᒪᔾᔪᑎᓂᒃ 
ᖃᐅᔨᒪᑎᑦᑎᔾᔪᑎᒋᔭᐅᖁᓪᓗᒋᑦ ᓇᐃᓈᖅᓯᒪᓗᑎᒃ ᐊᔪᕆᒃᓯᐅᔾᔨᔪᑎᒋᔭᐅᔪᑦ ᐃᑲᔪᖅᑕᐅᖁᓪᓗᒋᑦ ᐃᓚᒌᑦ ᖃᐅᔨᒪᖁᓪᓗᒋᑦ ᓄᓇᕗᕐᒥᐅᑕᐃᑦ.  

 

 

 
ᐊᔾᔨᙳᐊᖅ 7: ᓄᓇᕗᑦ 
ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ 
ᑕᑯᔅᓴᐅᑎᑦᑎᕕᖓ 

ᐊᔾᔨᙳᐊᖅ 8: ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ 
ᐊᐅᓚᑦᑎᕕᖓ ᐅᖃᓕᒫᒐᕋᓛᑦ 

ᐊᔾᔨᙳᐊᖅ 9: ᓄᓇᕗᑦ 
ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓ 72 
ᐃᑲᕐᕋᓂ ᑲᑎᑕᐅᓯᒪᔪᑦ ᐅᖃᓕᒫᒐᕋᓚᑦ 



 

 ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐊᕐᕌᒍᒧᑦ ᐅᓂᒃᑳᖅ: 2023-2024 14 

ᐸᔅᓴᐅᓂᒻᒧᑦ ᐱᓕᕆᒍᑎᑦ 

ᐊᐅᓚᓪᓗᓂ ᓇᔅᓴᑲᑕᒐᐃᑦ  

ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᐊᓯᖁᒃᓯᒪᖏᒻᒪᑦ 
ᐱᓕᕆᔪᒪᓂᕐᒥᓂᑦ ᐊᔪᖏᓐᓂᖅᓴᐅᓕᑦᑎᑦᑎᔪᒪᓪᓗᓂ ᐱᓕᕆᑦᑎᐊᕈᓐᓇᕐᓂᖏᓐᓂᑦ 
ᕿᓂᖅᑎᑦ ᐸᖅᓴᐃᔨᓪᓗ ᐊᐅᓚᔾᔪᑎᖏᓐᓂᒃ ᓄᓇᕗᓕᒫᕐᒥ. ᒪᓕᒃᓯᒪᓗᓂ 
ᐱᓕᕆᔪᒪᑦᑎᐊᕐᓂᕐᒥᒃ, ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ 
ᑲᔪᓯᖕᒪᑦ ᐃᑲᔪᕈᑎᖃᑉᐸᒡᓗᓂ ᓄᓇᓕᓕᕆᔨᒃᑯᓐᓂ ᓄᓇᒥ ᕿᓂᖅᑎᓂᒃ 
ᐸᕐᓇᐃᔨᓂᒡᓗ ᐱᓕᕆᖃᑎᒌᒃᑐᓂᑦ ᐱᔭᐅᑎᑦᑎᕙᒡᓪᓗᓂ “ᑐᐊᕕᕐᓇᖅᓯᔪᖅᓯᐅᑎᑦ 
ᐴᖅᑲᐃᕕᒋᓯᒪᔪᓂᑦ”. ᑕᒪᒃᑯᐊ ᐴᖅᑲᐃᕕᒋᓯᒪᔪᑦ ᐃᓗᓪᓕᖅᓱᖅᑕᐅᓯᒪᖕᒪᑕ 
ᐋᖅᑭᒃᓱᑦᑎᐊᖅᓯᒪᔪᓂᒃ ᐱᓯᒪᔭᐅᔭᕆᐊᖃᓪᓚᕆᒃᑐᓂᒃ ᐊᓐᓇᐅᒪᔾᔪᑎᒋᔭᐅᖁᓪᓗᒋᑦ, 
ᓂᕈᐋᖅᑕᐅᑦᑎᐊᕋᓱᐋᖅᓯᒪᔪᓂᒃ ᐊᑦᑕᕐᓇᖅᑐᖃᖁᓇᒍ ᐊᒻᒪᓗ 
ᖃᓄᐃᖏᑦᑎᐊᖁᓪᓗᒋᑦ ᕿᓂᖅᑏᑦ ᐊᒡᓛᓪᓗᓂᑦ ᐱᓕᕆᓇᓱᐋᒋᐊᖃᕐᓇᕐᓂᖅᐹᓂᒃ 
ᐊᑐᓕᕐᓂᕋᓗᐊᖅᐸᑕ. ᒥᑭᒋᐊᓂᒃ ᐊᒻᒪᓗ ᓴᕕᓐᓂᒃ ᐳᐋᓗᓄᒃ, ᓇᓴᕋᓚᓄᑦ, ᕿᐱᒃ 
ᐴᓐᓄᒃ ᐊᒻᒪᓗ ᖃᐅᔨᑲᐃᒍᑎ ᑕᕐᕌᑦᑑᑎᑦ ᐊᑐᓂ ᐱᖁᑎᑦ ᓂᕈᐊᑦᑕᐅᓯᒪᒻᒪᑕ ᐱᖑᓐᓇᓂᖃᕈᑎᒋᔭᐅᖁᓪᓗᒋᑦ ᐸᔅᓴᐃᔪᓄᑦ 
ᐊᑐᑦᑕᐅᒍᓐᓇᕋᔭᓪᓗᑎᒃ ᐊᔅᓱᐋᓗᕈᓐᓇᓂᖓᓂᒃ ᐊᑐᑦᑕᐅᓲᓂᒃ ᓄᓇᒥ ᖁᓚᖏᑦᑎᐊᓪᓗᑎᒃ ᐊᒻᒪᓗ ᖃᓄᐃᒍᓐᓃᕈᓐᓇᑦᑎᐊᓪᓗᑎᒃ. 
ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᐃᒪᓐᓇᐅᓪᓚᕆᒃᑎᑦᑎᓇᓱᐋᕐᒪᑦ ᑖᒃᑯᐊ GSAR (ᓄᓇᒥ ᕿᓂᖅᑎᑦ ᐸᖅᓴᐃᔨᓪᓗ) 
ᐱᓕᕆᖃᑎᒌᒃᑐᑦ ᐅᐸᓗᖓᐃᔭᖅᓯᒪᖁᓪᓗᒋᑦ ᐊᒻᒪᓗ ᐊᑦᑕᕐᓇᖏᓪᓗᑎᒃ ᐱᓕᕆᓇᓱᑦᑎᐊᕈᓐᓇᖁᓪᓗᒋᑦ ᕿᓂᖅᑎᓪᓗᒋᑦ ᒫᓐᓇ 
ᐱᓕᕆᐊᕆᔮᒥᖕᓂᒃ ᕿᓂᕐᓗᑎᒃ.  

ᑕᒻᒪᕇᒃᑯᑎᒥ ᐊᒻᒪᓗ ᑎᑭᐅᒪᔅᓯᒍᑎᑦ  

ᐊᓂᒍᖅᓯᒪᓕᖅᑐᓂ ᐊᕐᕌᒍᓂ, ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᑲᔪᓯᓯᒪᖕᒪᑦ ᐊᔪᖏᓐᓂᖅᓴᐅᓕᖅᑎᑦᑎᓇᓱᐊᖅᖢᓂ 
ᕿᓂᖅᑎᑦ ᐊᑦᑕᕐᓇᖅᑐᒦᖁᓇᒋᑦ ᐱᓯᒪᑎᑕᐅᓪᓗᑎᒃ ᐃᓘᓐᓇᖏᓐᓂᒃ ᓄᓇᒥ ᕿᓂᖅᑎᑦ ᐸᖅᓴᐃᔨᓪᓗ ᐱᓕᕆᖃᑎᒌᒃᑐᑦ ᓄᓇᕘᓕᒫᕐᒥ 
ᒐᐅᒥᓐ 276cx ᑕᒻᒪᕆᒃᑯᑎᓂᒃ ᐊᒻᒪᓗ ᕿᓂᕐᓗᓂ ᐱᓕᕆᔾᔪᑎᓕᐊᕆᓯᒪᔪᓂᒃ. ᑕᒪᒃᑯᐊ ᐋᖅᑭᔅᓯᒪᑦᑎᐊᕈᑎᑦ ᐱᓕᕆᒍᑎᑦ ᑭᒡᒐᑦᑐᐃᒪᑕ 
ᐊᔅᓱᐊᓗᒃ ᐊᔪᖏᓐᓂᔅᓴᐅᓕᑦᑎᑦᑎᒍᑎᓂᒃ ᓇᐅᑰᕕᔅᓴᔅᓯᐅᓂᒻᒧᑦ ᐊᒻᒪᓗ ᑐᓴᐅᒪᖃᑎᒌᓂᒻᒧᑦ ᐱᓕᕆᑦᑎᐊᕈᓐᓇᐅᑎᓂᒃ ᐸᔅᓴᐃᔨᖁᑎᑦᑎᓐᓄᑦ. 
ᑕᒪᕆᒃᑯᑎᑦ Garmin 276cx ᑕᒻᒪᕆᒃᑯᑎᓂᒃ ᖃᐅᔨᒪᔭᐅᑦᑎᐊᒻᒪᑕ ᐊᑑᑎᖃᑦᑎᐊᓂᖏᓐᓂᒃ ᐊᒻᒪᓗ ᓱᕋᔅᓴᕋᐃᒐᑎᒃ ᓇᒻᒪᑦᑎᓯᒪᓂᖏᓐᓄᑦ 
ᐊᑐᕈᓐᓇᖁᓪᓗᒋᑦ ᐊᔅᓱᐋᓗᕈᓐᓇᓂᖓᓂ ᐅᑭᐅᑦᑕᑦᑑᑉ ᐊᕙᑎᖓᑕ. ᐃᑲᔪᖅᑎᒋᓗᓂᐅᒃ ᕿᓂᕐᓗᓂ ᐱᓕᕆᔾᔪᑎᓕᐊᕆᓯᒪᔪᑉ, ᑕᒪᒃᑯᐊᓗ 
ᐱᔭᒃᓴᐅᑎᑦᑎᓪᓗᑎᒃ ᑕᑎᒋᔭᒃᓴᐅᑦᑎᐊᖅᑐᓂᒃ ᐅᖃᓪᓚᖃᑦᑕᐅᑎᔪᓐᓇᕐᓗᑎᒃ ᑐᓴᐅᒪᖃᑎᒌᒍᑎᓂᒃ ᐊᒻᒪᓗ ᑐᐊᕕᕐᓇᖅᓯᔪᖃᑦᑎᓪᓗᒍ 
ᐃᑲᔪᖅᑕᐅᔭᕆᐊᖃᕐᓂᕋᕈᑎ ᐊᐅᓚᔾᔪᑎᖓᓄᑦ, ᑕᒪᒃᑯᐊ ᐱᓕᕆᔾᔪᑏᑦ ᐱᔪᓐᓇᖅᓯᑎᑦᑎᖕᒪᑕ ᓄᓇᒥ ᕿᓂᖅᑎᑦ ᐸᖅᓴᐃᔨᓪᓗ ᕿᓂᖅᑐᑦ 
ᓇᐅᒃᑯᕐᕕᒃᓴᖅᓯᐅᕈᑎᖃᕈᓐᓇᖅᓯᓗᑎᒃ ᒪᓃᑦᑐᐋᓗᒃᑯᑦ ᓄᓇᑐᐃᓐᓇᒃᑯᑦ 
ᐊᑐᐋᖅᓯᑦᑎᐋᕈᓐᓇᑦᓯᓗᑎᒃ ᐊᒻᒪᓗ ᐋᖅᑭᐅᒪᑎᑦᑎᓗᑎᒃ ᖃᐅᔨᒪᖃᑦᑕᐅᑎᑦᑎᐋᕐᓂᕐᒥᒃ 
ᐊᐅᓚᑦᑎᕕᒋᔭᐅᔪᒥᑦ. ᐱᓕᕆᔾᔪᑎᖃᓕᖅᑎᑕᐅᑎᓪᓗᒋᑦ ᓄᓇᒥ ᕿᓂᖅᑎᑦ ᐸᖅᓴᐃᔨᓪᓗ 
ᐱᓕᕆᖃᑎᒌᒃᑐᑦ ᑕᒪᒃᑯᓂᖓ ᐱᓕᕆᑦᑎᐊᕈᓐᓇᕈᑎᓂᒃ, ᓄᓇᕗᕐᒥ 
ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᐊᔪᖏᓐᓂᖅᓴᐅᓕᖅᑎᑦᑎᑐᐃᓐᓇᖏᒻᒪᑦ 
ᐊᑦᑕᓇᑐᒦᖏᓐᓂᖏᓐᓂᒃ ᕿᓂᖅᑎᑦ ᑭᓯᐊᓂᑦᑕᐅᖅ ᓴᙱᔪᕈᒃᑎᑕᐅᒋᐊᒃᑲᓐᓂᖅᖢᓂ 
ᐱᓕᕆᔾᔪᑎᒋᔭᐅᑦᑎᐋᕐᓂᖓ ᕿᓂᕐᓂᐅᑉ ᐊᒻᒪᓗ ᐸᖅᓴᐃᓂᐅᑉ ᐊᐅᓚᔾᔪᑎᖏᓐᓂᑦ 
ᓄᓇᕘᓕᒫᕐᒥ. ᑕᒪᒃᑯᓂᖓ ᐱᓕᕆᔾᔪᑎᖃᕐᓗᑎᒃ ᐃᓱᒪᖅᓲᑎᒋᔭᖏᓐᓂᒃ, ᓄᓇᒥ 
ᕿᓂᖅᑎᑦ ᐸᖅᓴᐃᔨᓪᓗ ᐱᓕᕆᖃᑎᒌᒃᑐᑦ ᐱᓕᕆᔾᔪᑎᖃᑦᑎᐊᕐᓂᖅᓴᐅᖕᒪᑕ 
ᑕᐃᒪᙵᓂᓪᓕ ᐃᓅᓕᒃᓯᔪᓐᓇᖁᓪᓗᒋᑦ ᐊᒻᒪᓗ ᖃᓄᐃᖏᑦᑎᐊᓪᓚᕆᖁᓪᓗᒋᑦ ᑕᐃᒃᑯᐊ 
ᐱᔭᕇᐊᖃᒃᑐᓕᒫᑦ ᓄᓇᕘᓕᒫᒥ. 

ᓄᓇᓕᒻᒥ SPOT ᐃᓕᓐᓂᐊᑦᑎᑦᑎᒍᑎ 

ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ ᑲᔪᓯᑎᑦᑎᖕᒪᑦ ᐱᓕᕆᔪᒪᑦᑎᐊᕐᓂᕐᒥᓂᒃ ᐱᔭᐅᑎᑦᑎᕙᒡᓗᓂ 
ᐊᑐᖅᑕᐅᔭᕆᐊᖃᓚᕆᒃᑐᓂᒃ ᐃᑲᔪᕈᑎᓂᒃ ᓄᓇᓕᖕᓄᑦ ᓄᓇᕘᓕᒫᕐᒥ ᑕᒪᒃᑯᑎᒎᓇ ᐱᔭᐅᑎᑦᑎᖃᑦᑕᕐᓂᕐᒥᖕᓄᑦ ᓄᓇᓕᖕᒧᑦ ᓇᓂᔭᐅᔾᔪᑎ 
ᐱᓕᕆᔾᔪᑎᖓᓂᑦ. ᐅᖓᑖᓂᒪᑕ 500 SPOT (ᓇᓂᔭᐅᔾᔪᑎᑦ) ᐱᓕᕆᔾᔪᑎᓕᐊᕆᓯᒪᔪᑦ ᐱᓕᕆᔾᔪᑎᒋᔭᐅᑦᑎᐊᕋᓱᐋᖅᖢᑎᒃ 
ᑐᓂᐅᖃᒃᑕᐅᓯᒪᖕᒪᑕ ᐃᓘᓐᓇᓕᒫᖏᓐᓄᑦ ᓄᓇᓕᖃᕕᐅᔪᓄᑦ, ᐱᓕᕆᔾᔪᑎ ᓇᓗᓈᖅᓯᓯᒪᖕᒪᑕ ᐱᓕᕆᔾᔪᑎ ᐊᒃᓱᑲᓪᓛᓗᒃ 
ᒥᑭᒡᓕᒋᐊᖅᓯᒪᑎᑦᑎᓂᖏᓐᓂᒃ ᕿᓂᕐᓂᐅᖃᑦᑕᖅᑐᓂᒃ ᐊᒻᒪᓗ ᕿᓚᒻᒥᐅᓂᖅᓴᐅᑎᑦᑎᓪᓗᓂ ᕿᓂᕐᓂᒧᑦ ᐱᓕᕆᓂᕆᔭᐅᔪᓂᒃ 
ᐃᒻᒥᓂᖅᓱᖅᑐᓄᑦ ᐊᒃᓱᕈᐋᓚᓇᖅᑐᒦᑦᑐᓄᑦ ᐅᕝᕙᓘᓐᓃᑦ ᐊᓯᐅᓕᖅᑐᓄᑦ ᐊᐅᓪᓚᖅᓯᒪᓪᓗᑎᒃ. ᐱᔭᐅᔪᓐᓇᖅᖢᑎᒃ ᐊᑎᓕᐅᖅᑐᓄᑦ 
ᐊᑭᓕᕆᐊᑐᓇᑎᒃ ᐃᓘᓐᓇᖏᓐᓂ ᓄᓇᓕᓕᕆᔨᒃᑯᓐᓂᑦ, ᑕᒪᒃᑯᐊ ᐃᓅᓕᑦᓯᓲᖑᖕᒪᑕ ᐱᓕᕆᔾᔪᑏᑦ ᓴᐃᓕᐅᒥᑎᑦᑎᓪᓗᑎᒃ 

ᐊᔾᔨᙳᐊᖅ 10: ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ 
ᐊᐅᓚᑦᑎᕕᖓ “ᐊᐅᓚᓪᓗᓂ ᓇᔅᓴᑲᑕᒐᐃᑦ” 

ᐊᔾᔨᙳᐊᖅ 11: Garmin ᑕᒻᒪᕇᒃᑯᑎᒥ 276cx 
ᐊᒻᒪᓗ ᑎᑭᐅᒪᔅᓯᒍᑎᑦ ᑐᓴᐅᒪᖃᑎᒌᒍᑎ 

ᓄᓇᓕᖕᒥᐅᑕᐅᔪᓂᒃ. ᐊᒃᓱᕈᐋᓚᓯᒪᔪᓐᓃᖁᓪᓗᒋᑦ ᐊᑐᐸᒃᑐᑦ ᐃᓘᓐᓇᑎᒃ ᐊᑐᖅᐸᒃᑐᓕᒫᑦ, ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ 
ᐊᐅᓚᑦᑎᕕᖓ ᐱᓕᕆᓯᒪᓕᕐᒪᑦ ᑐᑭᓕᐅᕆᓪᓗᓂ ᐊᔪᕆᒃᓯᐅᔾᔨᓯᒪᔪᓂᒃ ᐱᓯᒪᔭᒐᕐᓂᒃ ᐃᓕᓴᕆᔭᐅᓯᒪᔪᑎᒍ ᐅᖃᓪᓚᒍᓯᖅᑎᒍ, 
ᐱᓕᕆᐊᕆᔭᕐᓂᖅᓯᑎᓯᒪᓪᓗᑎᒃ ᓇᓂᓯᑲᐆᑦᑐᕈᑎᓕᐊᕆᓯᒪᓪᓗᑎᒃ ᐱᓕᕆᔾᔪᑎᑦ ᐊᐅᓚᑦᑎᔾᔪᑎᖏᑦ ᐊᑐᖅᑕᐅᔭᕆᐋᖃᓕᕐᓂᖅᐸᑕ.  

ᐅᖓᑖᓄᒃᑲᓐᓂᖅ, ᐋᖅᑭᐅᒪᑎᑕᐅᖁᓪᓗᒍ ᐱᓕᕆᔾᔪᑎᐅᑉ ᐊᑑᑎᖃᑦᑎᐊᓂᖓ, ᓄᓇᓕᓕᕆᔨᒃᑯᑦ ᐊᑐᐋᔅᓯᑦᑎᐊᒻᒪᑕ 
ᐋᖅᑭᔅᓱᑦᑕᐅᓯᒪᓂᖓᓂᒃ ᐱᒋᐊᕕᔅᓴᕆᔭᓂᖓᓂᒃ ᕚᑕᓖᓕᔅᓱᐃᒃᑲᓐᓂᓐᓂᐊᓪᓗᑕ ᐊᒻᒪᓗ ᐊᐅᓚᔾᔪᑎᓕᔅᓱᓪᓗᒋᑦ, ᐊᑐᓪᓚᕆᒍᓐᓇᖁᓪᓗᒋᑦ 
ᐊᑐᓂ ᐱᓕᕆᔾᔪᑎᓕᐊᕆᓯᒪᔪᑦ ᐊᐅᓚᒍᓐᓇᑦᑎᐋᖁᓪᓗᒋᑦ ᐊᒻᒪᓗ ᐊᑑᓕᑦᑎᑕᐅᒍᓐᓇᓪᓗᑎᒃ ᑕᕙᓂᑦᑕᐅᑎᒋ ᐱᒋᐊᑦᑎᑦᑎᖁᔭᐅᓕᑐᐊᖅᑲᑕ. 
ᑕᒪᐃᑎᒍᑦ ᑲᒪᒋᔭᕆᔭᐅᒻᒪᑕ ᓄᓇᓕᓕᕆᔨᒃᑯᓐᓂᒃ ᐋᖅᑭᐅᒪᑎᑕᐅᒋᐊᖃᓐᓂᖏᑦ ᐱᓕᕆᔾᔪᑎᑦ, ᐅᖃᐅᑎᒋᔭᐅᖃᑦᑕᓪᓗᑎᒃ 
ᖃᓄᐃᓕᔪᖃᑐᐊᕌᖓᑕ ᑮᓇᐅᔭᐃᔅᓯᕈᑎᒋᔭᐅᔪᑦ ᐅᕝᕙᓘᓐᓃᑦ ᓱᕋᑦᑐᑦ ᓄᓇᕗᑦ ᑐᐊᕕᓐᓇᑦᑐᓕᕆᔨᒃᑯᑦ ᐊᐅᓚᑦᑎᕕᖓᓄᑦ 
ᑭᖑᕝᕕᑦᑕᐅᖁᓪᓗᒋᑦ.  

ᒪᑐᓂᖓ 

ᓄᓇᕗᕐᒥ ᑐᐋᕕᕐᓇᖅᓯᔪᖃᑦᑎᓪᓗᒍ ᐊᐅᓚᑦᑎᕕᖓᑕ ᐃᒻᒥᒃᑰᖓᓂᖓ ᐊᓯᕈᒃᓯᒪᖏᒻᒪᑦ ᐱᓕᕆᔪᒪᓂᕐᒥᓂᑦ ᐃᑲᔪᕈᒪᓪᓗᓂ ᐊᒻᒪᓗ 
ᐱᕙᓪᓕᐋᑎᑦᑎᔪᒪᓪᓗᓂ ᐊᑦᑕᓇᖏᑦᑐᒦᔾᔪᑎᒥᒃ, ᐃᓱᒫᓗᓇᖏᓐᓂᕐᒦᓐᓂᕐᒥᑦ ᐊᒻᒪᓗ ᐊᓯᕈᒃᑕᐅᓂᐅᓴᖏᓐᓂᖏᓐᓂᒃ ᓄᓇᕗᑉ ᓄᓇᓕᖏᑕ 
ᐊᔪᕈᓐᓃᖅᓴᑎᑦᑎᓂᒃᑯᑦ ᐊᒻᒪᓗ ᐃᓕᓐᓂᐊᖅᑎᑦᑎᓂᒃᑯᑦ ᐃᓚᒋᔭᐅᓗᓂ ᐱᔭᐅᑎᑦᑎᓂᖅ ᐱᓕᕆᔾᔪᑎᓕᐊᕆᓯᒪᔪᓂᑦ ᐊᒻᒪᓗ 
ᐊᔪᕆᒃᓯᐅᔾᔨᓯᒪᔪᓂᒃ. 2023-2024 ᑮᓇᐅᔭᓕᕆᓐᓇᐅᑉ ᐊᕐᕌᒍᖓ ᐊᑐᓚᐅᕐᒪᑦ ᑕᒪᒃᑭᖏᓐᓂᑦ ᐱᔭᕇᒃᑕᐅᔪᓂᒃ ᐊᒻᒪᓗ 
ᐱᓕᕆᐊᕆᓇᓱᒋᐋᓕᖕᓂᑦ, ᑕᐃᒃᑯᓇᓂᓗ ᐃᓕᑦᑎᕚᓪᓕᕈᑏᑦ ᐃᓕᑕᐅᓚᐅᖅᖢᑎᒃ ᑲᔪᓯᑎᓪᓗᑕ ᐱᐅᓯᕙᓪᓕᐋᑎᑦᑎᑎᓪᓗᑕ ᖃᓄᐃᓘᕐᓗᑕ 
ᐱᓕᕆᐊᖃᓲᖑᓂᑦᑎᓐᓂᒃ ᖃᐅᑕᒫᑦ ᐊᑐᖅᐸᒃᑕᑦᑎᓐᓂ. ᓯᕗᒧᐊᒃᐸᓪᓕᐊᓗᑕ, ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ ᐊᐅᓚᑦᑎᕕᖓ 
ᓱᕐᕋᒃᓯᒪᖏᒻᒪᑦ ᐱᓕᕆᔪᒪᑦᑎᐊᖏᓐᓇᖅᖢᓂ ᐱᓕᕆᓪᓚᕆᖁᓪᓗᒋᑦ ᐃᑲᔪᖅᓱᐃᓗᑎᒃ ᓄᓇᓕᖕᓂᑦ, ᓴᙱᓂᖅᓴᐅᓕᖅᑎᑕᐅᓗᑎᒃ 
ᐱᓕᕆᔪᓐᓇᑦᑎᐊᕐᓂᖏᑦ, ᐊᒻᒪᓗ ᐱᓯᒪᒃᓯᕐᓗᑎᒃ ᐃᓕᖅᑯᓯᖃᑦᑎᐊᕐᓗᑎᒃ ᐅᐸᓗᖔᐃᔭᖅᓯᒪᓂᕐᒥᑦ. ᓄᓇᕗᕐᒥ ᑐᐊᕕᕐᓇᖅᓯᔪᖃᒃᑎᓪᓗᒍ 
ᐊᐅᓚᑦᑎᕕᖓ ᐃᖅᑲᓇᐃᔭᖅᑎᖏᑦ ᐱᓯᒪᓪᓚᕆᖁᓪᓗᒋᑦ ᐱᓕᕆᔾᔪᑎᓂᒃ, ᐱᓕᕆᒋᐊᕈᑎᒃᓴᖏᓐᓂᑦ ᐊᒻᒪᓗ ᐃᑲᔪᖅᑕᐅᔾᔪᑎᓂᒃ 
ᐱᔭᐅᔭᕆᐊᓕᖕᓂᑦ ᐱᑎᑦᑎᖁᓪᓗᒋᑦ ᐊᔾᔨᖏᓐᓂᑦ ᓄᓇᓕᑦᑎᓐᓄᑦ, ᓂᕆᐅᒃᐳᒍᑦ ᓯᕗᓂᒃᓴᒥ ᐱᓕᕆᒋᐊᕐᕕᒃᓴᐅᔪᓕᒫᓂᑦ ᓄᓇᕗᕐᒥᐅᑦ 
ᐊᑦᑕᓇᖏᑦᑐᖃᖏᑦᑐᒥᒃ ᓄᓇᓕᖕᒥᑦ ᓇᔪᒐᖃᖁᓪᓗᒋᑦ, ᐃᖅᑲᓇᐃᔭᕐᕕᖃᕐᓗᑎᒃ ᐊᒻᒪᓗ ᐃᓅᓐᓇᔭᕐᕕᖃᕐᓗᑎᒃ. 

